
Orxan Elsevər oğlu Bahadırsoy 1993-cü il avqust ayının 4-də, Lerik rayonun 

Hamarmeşə kəndində doğulmuşdur. Orta təhsilini Bakı şəhəri, Qala qəsəbəsi, 92 

saylı tam orta məktəbdə başa vurmuşdur. Həmin il Azərbaycan dövlət Neft 

Akademiyasının Tibbi texnologiya mühəndisliyi ixtisasına daxil olmuş daha sonra 

buradakı təhsilini yarımçıq saxlayaraq Azərbaycan dövlət Mədəniyyət və İncəsənət 

Universitetinin Kino və Dram Teatrı aktyorluğu fakültəsinə qəbul olunmuşdur. 

    Yaradıcılığa 2007-ci ildə, “Gülüş olmasa” adlı şeirlə başlamışdır. Sonralar  

“Ümid dilənçiləri”, “Qəribə şəhərdir Bakı”, “Görüşərik haçansa”, “Unutmaq 

öyrət mənə”, “Ağlat məni bu gecə”, “İnsana bənzəyirik”, “Mən insan 

gəzirəm”, “Özündən qoru məni” kimi çoxlu şeirlər yazır. Şeirlərlə yanaşı 

poemalar da işləməyə başlayır və  “Əmanət Vətən” , “Bir xəyalda Müşfiqlə” , 

“Qaraçı taleyi” , “Gözü yolda qalanlara” , “Mənim babam”, “Aktyor taleyi” 

poemalarını qələmə alır. 

     2009-cu ildə ilk pyesi olan  “Bəxtsiz gəlin” faciəsini yazmışdır. Bundan 

sonra mütəmadi olaraq “Günahkar” , “Ömrün iki dünyası” , “Həyat bizi 

sınayır” , “Müqəssirin xəyanət tablosu” , “Yeni Tanrının ədaləti” , “Günahsız 

məhkumlar” , “Sadə ölüm oyunu” , “Səhnə Tanrısı” , “Mənə dəli deyirlər” , 

“Mənim qadınlarım”, “Qoca sevgililər”, “Böhtan” və başqa pyesləri yazır. 

     İlk yazdığı roman “Ürək məzara dönəndə” romanıdır. Bundan sonra “Fahişə 

mələklər”, “İlanlar da sevə bilir”, “İblis mənim sevgilimdir” və “Varlı 

dilənçi” romanlarını yazır.  

     Orxan Bahadırsoy çox erkən yaşlarından aktyor kimi fəaliyyət göstərməyə 

başlayır. Hələ 2007-2008-ci illərdə oxuduğu orta məktəbdə keçirilən tədbirlərdə 

müxtəlif rollarla səhnəyə çıxmış, aparıcılıq və ssenaristlik etmişdir.  Daha sonra 

xalq teatrında və bir sıra peşəkar səhnələrdə iştrak etmişdir.  Səhnəyə olan maraq 

və sevgisi onu İncəsənət Universitetinə gətirib çıxarmışdır. 

      “Ölülər” (C.Məmmədquluzadə) Kefli İsgəndər, “Sadə ölüm oyunu” 

(O.Bahadırsoy) Fərid, “Məlikməmməd” (xalq nağılı) Məlikməmməd, “Səni 

kim unudar” (M.İskəndərzadə) Mikayıl Müşfiq, “Ana” (H.Cavid) Orxan, 

“Unuda bilmirəm” (İ.Əfəndiyev) Kamran, “Qaçaqlar” (Şiller) Şpigelberq, 

“Xocalı fəryadı” (M.Dilbazi) Fərhad, “O qızın göz yaşları” (Z.Yaqub) 

Təvəkkül, “Mənim sevimli dəlim” (E.Əfəndiyev) Ədəbi işçi, “Rəhmə gəl, 

mələyim” (Q.Rəsulov), “Naməlum qadının məktubu” (S.Sveyq) Kişi  və başqa 

rolları məharətlə oynamışdır. 

     Yazılarına görə 2013-cü ildə “Qızıl qələm” mükafatına layiq görülmüşdür. 

Aktyor, aparıcı, ssenarist, şair, yazıçı və dramaturq kimi fəaliyyət göstərir. 

İştrak edirlər: 

 

Nahid – 35 yaşlı psixoloq 

Sabir – onun dostu 

Nərminə - 25 yaşlı gənc müğənni 

Zərifə - Nahidi sevən qadın 

Gülay – Nahidi sevən qadın 

Aytac – Nahidi sevən qadın 

Taksi sürücüsü və iki şəx. 

 
2 hissəli faciə… 

 

 

 
 



                                 1-ci hissə 

 

Balaca və işıqlı bir gecə klubunun önü. Nahid əlləri ilə özünü qucaqlayıb üzünü 

örtən dağınıq saçlarını arxaya verir. Sonra titrəməyə başlayır soyuqdan. İşıq 

yalnız onun üzərinə düşür. 

Nahid:  Bu nədir belə? Hə? İndi bu niyə görünür mənim gözümə? Yox! Mən 

yanılmamışdım. O həqiqətən psixoloji sarsıntı keçirmişdi. Özünü belə tanımırdı o. 

Müalicə olunmalı idi. Amma istəmədi. Buna görə də həyatın imtahanına dözməyib 

intəhar elədi. İntəhar? (qəh-qəhə çəkir) İntəhar! Hə! O intəhar elədi. Axmaq qadın!  

Gicbəsər! Sən gözəl, cazibədar, ehtiraslı, seksual ədalara sahib olan mükəmməl bir 

qadın idin... (Qışqırır) Gicbəsər!... 

            O sevişmələr, o ehtiras, insanın qanını coşduran o dəli baxışlar, o çılğın 

öpüşlər, bitməsini istəmədiyin macəralı gecələr... Ah! Hardadır indi onlar? Nə 

qədər ki, mən var idim, şan-şöhrətim, var-dövlətim var idi, onlar da var idi! İndi nə 

var-dövlət, şan-şöhrət nə də mən varam! Onlar da yoxdur! (qışqırır) Yoxdur!... 

           Hər gün səhər saat 9-dan qapına düzülən xəstə sırası... Hərəsi də bir cür 

xəstə. Hərəsinin bir ayrı dərdi var. Ən böyük həyat məktəbi idi o müayinə otağı. 

Mənim heç kəs üçün dəyəri olmayan amma mənim üçün bu dünyanın ən böyük 

səadəti olan çürük çəkicim! Ağ xalatım, iri gözlü eynəyim... (bərkdən) Tfu!... 

Ögüyərək çıxır səhnədən. Bir az sonra işıq çox kasıb və uçuq bir daxmanın 

üzərinə düşür. Nərminə və taksi sürücüsü taksi sürücüsü hərəsi bir qolundan 

tutaraq Nahidi bu daxmaya salır. O isə heç kəsə əhəmiyyət vermədən sayıqlayır. 

Taksi sürücüsü:  Bu yazığı hər gecə o klubun qabağından tapıram. Bax, elə bu 

gün gördüyünüz kimi yıxılıb qalır o taxtanın üstündə. Mən də savabdır deyirəm 

götürüb gətirirəm bura. O burda qalır deyəsən. 

Nərminə:  Burda? Bəs bunun ailəsi yoxdur? 

Nahid:  Ailə? (ayılırmış kimi) Ailə!... (gülür) 

Taksi sürücüsü:  Baxın, bu belədir. Onunla dəfələrlə söhbət etmək istəmişəm. 

Deyirəm bəlkə bir kömək edə bildim bu yazığa. Amma hər sözümə belə əndrabadi 

formada lağ eləyir. 

Nərminə:  (Nahidə) Bağışlayın, siz burda qalırsız? 



Nahid:  (diskinir) Hə? (dizləri üstdə oturub qadına baxır) Sarı saçlar, gömgöy 

gözlər, mənalı baxışlar, incə bədən, ağ və zərif qadın dərisi... Offf! (diqqətlə baxır) 

Zor şeysən ki! 

Nərminə:  Necə? (məətəl) 

Nahid:  Heç deyirəm kaş bu kişi burda olmayaydı. Sən olaydın bir də mən. 

(sürücüyə) İblis! Qoymazsan... (yenidən sayıqlayır) 

Nərminə:  Bu kişi nə demək istəyir? 

Taksi sürücüsü:  Xanım, siz buna fikir verməyin. Bu dəlidir. Gəlin gedək. 

Nahid:  Dəli? (gülür) Dəli!... 

Nərminə:  (sürücüyəə əhəmiyyət vermir. Nahidə) Bağışlayın, adınızı bilmək olar? 

Nahid:  (yenidən diskinir və dizləri üstdə oturur) Adım? Nədir mənim adım? 

Bağışlayın, xanım, mən xatırlamıram. Siz bilirsiz adımı? 

Taksi sürücüsü:  Ay xanım, mənim işim gücüm var. Gəlin gedək, məni də 

özünüzü də nahaqdan yoldan saxlayırsız. 

Nərminə:  Gözləyin, mən haqqınızı artıqlaması ilə verəcəyəm. (Nahidə) Adınızı 

məndən niyə soruşursuz? 

Nahid:  Yox! Yooooooooooox! Axı mənim heç vaxt sarışın qadınım olmayıb. 

Mən qaraları xoşlamışam həmişə. Sən mənim qadınım deyilsən! 

Nərminə:  Mən? (sürücüyə baxır) O məni deyir? 

Taksi sürücüsü:  Day məni deməyəcək ki? Mən qadına oxşayıram? Sizi deyir. 

Nahid:  (sürücüyə baxır) Sən! 

Taksi sürücüsü:  Mən? Əəə, bəsdir gic-gic danışma yekə kişisən. 

Nahid:  Sən! Bu qadını tanıyırsan? 

Taksi sürücüsü:  Bəli. Nərminə xanımı tanımayan var? 

Nahid:  Mənsə tanımıram.  (Nərminəyə)  Mənim heç vaxt sarışın qadınım 

olmayıb. Yox, sən mənim qadınım deyilsən. Özünü mənə sırımaq istəyirsən? 

Utanmırsan?  

Nərminə:  (donub qalıb) Mən? 

Nahid:  (sürücüyə)  Sən! 



Taksi sürücüsü:  Əstəğfurullah! Zibilə düşmüşük e. Ay xanım, gəlin gedək xahiş 

edirəm. 

Bu vaxt Nərminənin telefonuna zəng gəlir. 

Nərminə:  Alo!... Bəli, eşidirəm... Aha... Yaxşı, bir saata ordayam... (telefonu 

çantasına qoyur. Sürücüyə)  Gəlin gedək. Maraqlı insandır.  (diqqətlə Nahidə 

baxır o isə sayıqlayır.) 

Taksi sürücüsü:  Dəlidir o. Gedək. (çıxırlar) 

Onlar çıxırlar. Nahid onların dalıyca baxıb ayağa qalxır. 

Nahid:  Bir gecə evimdə divanda oturub şərab içirdim. Bir qadının yolunu 

gözləyirdim. Həmin gecədən iki gün əvvəl mənim yanıma gəlmişdi. Ərim mənə 

xəyanət edir, övladımız olmur deyə münasibətimiz soyuyub. Mən gecələr yata 

bilmirəm, mənə kömək edin dedi. Onu iki gün müalicə etdim və artıq üçüncü gün 

onu gözləyirdim gecə paltarında, öz dəbdəbəli evimdə.  (Bu vaxt arxadan Zərifə 

daxil olur)  Yaxşı insan idi. Həm də gözəl qadın idi. Qaraqaş, qaragöz, arıq, uzun 

saçlı, incə-mincə bir qadın idi. Çox gözəl seks oldu aramızda.  (Arxasına baxanda 

Zərifəni görür)  Zərifə?  

Zərifə:  Salam. 

Nahid:  Xoş gəlmisən. Elə indicə səndən danışırdım. Yaman yadıma düşmüşdün. 

(yaxınlaşıb onu qucaqlayır) Yadındadır? Necə tanış olmuşduq? Sən həmin gecə 

necə həyəcanla gəldin mənim evimə. Səninlə öpüşdük. Qol boyun yatağa uzandıq. 

Dəli kimi idik. Maraqlı idi hər şey. Sonra mən sənə aşiq oldum. 

Zərifə:  Hə. Mən də sənə aşiq oldum Nahid. Özümü sənə həvalə etmişdim. Sənin 

yanında xoşbəxt idim mən. Ərimin mənə vurduğu yaraları sağaltdın sən öz 

məhəbbətinlə. Səni öpəndə, sənə sarılanda, sənin qollarının arasında olanda mən bu 

dünyanın ən xoşbəxt qadını bilirdim özümü.  (Zərifə özünü onun qolları arasında 

itirir amma sonra özünə gəlib çıxır onun qolları arasından) Mən bu məhəbbətə 

görə ərimdən boşandım. Amma mənim məhəbbətimin sonu sənin xəyanətinin 

başladığı gün çatdı. Nifrət etdim sənə. 

Nahid:  Yalan deyirsən! 

Zərifə:  Yox! Səni bir dəfə də olsun sevə bilmədim əvvəlki kimi. Nifrət etdim 

sənə. 

Nahid:  Yalan deyirsən! Sən məni indi də sevirsən! 



Zərifə:  (ona bir şillə çəkir) Sevmirəm! 

Nahid:  Sevirsən! 

Zərifə: (Bir daha şillə çəkir) Sevmirəm! 

Nahid:  Sevirsən! 

Zərifə:  (yenidən şillə çəkir) Sevmirəm! 

Nahid:  (qışqırır) Qancıq! 

Zərifə:  (ağlayıb qucaqlayır onu) Sevirəm! Unuda bilmirəm ki səni. Dəli kimi 

sevirəm. Bacarmıram. (dodaqlarından öpür)  

Nahid:  Əvvəlki kimi ehtiraslısan! Nəfəsin adamı yandırır. 

Zərifə:  (ayrılır ondan) Sən də əvvəlki kimi ancaq yatağı düşünürsən. 

Nahid:  Adama qalan odur da... 

Zərifə:  Adam olmayacaqsan sən! (düşünür) Mən bura gələndə burdan bir qadınla 

bir kişi çıxdı. Kim idi onlar? 

Nahid:  Bilmirəm! 

Zərifə:  Yalan danışma mənə. Yoxsa yenə içmisən sən, hə? Üfunət iyi gəlir yenə.  

Nahid:  Kişidən iy gələr də. 

Zərifə tərs-tərs baxır ona. Ətrafı toplamağa başlayır. 

Zərifə:  Yenə dağınıqdır hər yer. 

Nahid:  Zərifə, yadına gəlir, bir dəfə necə içmişdiksə ikimiz də lül pian idik. Gecə 

yarısı idi, dəniz qırağında öpüşürdük. Sən elə bilirdin ki, mən səni sevirəm. Mən də 

sənin kimi neçə-neçə qadını özümə aşiq edib kef eləməyimlə fəxr edirdim. 

Zərifə:  Ay axmaq, indi hanı onlar? Hə? Sənə qalan yenə mən oldum! 

Nahid onun bu sözünü eşidib bərk və ürəkdən gülməyə başlayır. Bu Zərifəyə pis 

təsir edir. Rəngi qızarır. Tərs-tərs baxır Nahidə. 

Nahid:  Elə bilirsən sən təksən? Bu uçuq daxma qadın əlindən bezib e. Yazıq 

divarlar burda lüt qadın görə-görə əriyib uçurlar. Siz hamınız elə bilirsiz ki, sizdən 

başqası yoxdur. Amma sənə bir etiraf edim? (Zərifə cavab vermədən nifrətlə seyr 

edir) O qadınların içində ən ağıllısı sənsən. Mən də təkcə sənin yanında ağıllı 



oluram. Uşaq oluram. (yaxınlaşıb Zərifəni yerə oturdur, başını onun dizinə 

qoyur) Səndən qayğı gözləyirəm. Sən o qadınların ən xoşbəxtisən. (gülür) 

Zərifə:  Sən alçaqsan! (yaxınlaşıb Nahidin köynəyinin yaxasından tutub onu 

divara çırpır, ona bir şillə vurur) Sən oğraşsan! Murdarsan! Axı mən sənə necə 

aşiq olmuşam? Necə? (bir daha çırpır və üzünə tüpürüb onu buraxır) 

Nahid:  (halsız yerə sərilir) Ölürəm də kişi kimi qadınlar üçün. Vuran əllərinə 

qurban. (onun önündə dayanır) Yenə vur! Vur! Vur dedim sənə!  

Zərifə:  (Təpiklə sinəsinə vurub yıxıdır onu) Dəli! Sən dəlisən.  

Nahid: Bəsdir bu sözü dedin mənə. Mən dəli deyiləm. Dəlilərin həkimiyəm. 

Zərifə: (ehtirasla onu qucaqlayır) Onda müalicə elə mən xəstəni. Mən sənin 

dəlinəm. 

Nahid:  Offffff! (ehtirasla) Oxxxayyy...!  

Zərifə: (ayrılır ondan) Axı niyə heç vaxt arzulamadığım şeyi yaşayıram mən. Mən 

xoşbəxtlik, ailə, övlad arzulamışam həmişə. Amma gör nə qismət olub mənə - 

bədbəxtlik dolu bir sevgi. 

Nahid: Elə bir sevgi ki, bu hamımızın içində yatar bir ilan kimi. Kim onun 

quyruğunu tapdalayarsa zəhərliyər onu. 

Zərifə: Məni zəhərlədi. Sən mənim zəhərim oldun. İndi insan içinə çıxmağa üzüm 

yoxdur. Gör bir məni nə hala saldın? Bilirsən, səni sevdiyim qədər irgənirəm 

səndən! 

Nahid: Bu belə də olmalıdır. Axı insan ömrü boyu bir nəfərlə qane olmaz. Sevsə 

belə hərdən könlünə yenilər düşər. 

Zərifə: Sən dediyin fahişəlikdir. 

Nahid: Məgər sən fahişə deyilsən? 

Zərifə: Alçaq! (bir şillə çəkir ona, sonra tərs-tərs baxır və ağlayaraq qaçıb çıxır) 

Nahid: Getdin? Eh! Getmə də! (arxasıyca qışqırır) Heeeeeeey.... Getmə də... 

(ağlayır) 

Hönkür-hönkür ağlayır. Sonra qalxıb qutulara yığılan kitabları dağıdır... 

Ağlayaraq onlardan birini götürüb oxumağa başlayır. 



Nahid:  İnsanlar hər gün yenidən doğulur. Hər gün ölür, hər gün doğulur bir insan. 

Hər gün arzu edir, xəyal qurur, ümid edir, sevinir, kədərlənir, ağlayır, gülür – bir 

ömürə sığmayan neçə taleyi bir gün ərzində yaşayır insan.  

          Hər insan baxa bilir amma hər insan görə bilmir. Hər insan dinləyə bilir 

amma hər insan eşidə bilmir. Görməyi və eşitməyi öyrətməliyik özümüzə. Yalnız 

onda insanları görməyi və ağlımızı eşitməyi bacararıq.  

         10 il əvvəl yazdığım psixologiya kitabıdır. Həmin illərdə ən çox satılan 

psixologiya kitabı məhz mənim kitabım idi. İnsanlar iki qat düzüldülər otağımın 

qapısında  bu kitabdan sonra. Bir-birinin saçını yolurdular növbə götürmək üstdə. 

Bir-birlərinə ağızlarından çıxanı deyirdilər... Biri digərindən tez girmək istəyirdi. 

Ah! Hanı o pərəstiş? Dağıldı getdi! Onda mən itaətə layiq olan canlı bir büt idim, 

indi isə cansız bir bütə sitayiş edən axmağam. Cansız bir bütə? Nə büt? Hansı büt? 

Özü də cansız? Bu hansı bütdür? (düşünür və birdən duruxur) Hə! Güzgü! Hanı 

mənim güzgüm? (ətrafa boylanıb axtarmağa başlayır) Hanı mənim güzgüm? 

(tapır) Ah! Burdadır! Burdasan mənim əzizim! Mənim Tanrım! (öpür və qucağına 

sıxır) Mən səni sevirəm... Mən səni sevirəm... (bu vaxt Aytac daxil olur və 

qapının ağzında durub ona tamaşa edir. Nahid isə “Mən səni sevirəm” –deyə 

qışqıraraq fırlanır və birdən Aytacı görüb durur sonra isə yıxılır) Yenə gəldin? 

Aytac: Neyləyim? Mən də bir cür bədbəxtəm. Sənsiz bacarmıram. 

Nahid: Səni sürüyüb gətirirəm bura? 

Aytac:  Sənsən günahkar. 

Nahid:  Neyləmişəm yenə mən? 

Aytac:  Məni özünə aşiq etmisən.  (əlindəki güzgüyə baxır) Bu onun güzgüsüdür? 

Nə verir bu güzgü sənə? 

Nahid:  Axı sən heç kəsin bilmədiyini sən bilirsən Aytac! Sən bilirsən mən yalnız 

onu sevirəm, onu.  Bu güzgünü onun çantasından oğurlayıb yadigar saxlamışam. 

Onun ətrini alıram bu güzgüdən. 

Aytac:  Yenə o? Yenə o? (ağlayır) Yenə o? Bəsdir. Axı niyə anlamırsan ki, o ölüb! 

O intəhar etdi. Asdı özünü asdı. 

Nahid:  İntəhar? (qəh-qəhə çəkir) İntəhar!... Yox! O ölməyib, o yaşayır, mən 

bilirəm. Mən onun nəfəsini hiss edirəm. Hər gün səhər mehi bu daxmaya onun 

ətrini hədiyyə gətirir.  

Aytac:  Tfu! Lənət sənə, alçaq! Axı niyə məni anlamırsan? Mən səni sevirəm! 



Nahid: Sən mənim nəyimi sevirsən ay bədbəxt? Mən səndən yaşlıyam, bu gün 

sabah ölüb gedəcəyəm. İşsiz, gücsüz, axmaq bir yaramazam mən.  

Aytac: Anlamırsan. Həm də axı o mənim sevdiyim qədər sevmirdi səni. Yooooox! 

O heç sevmirdi səni. Amma mən səni çox sevirəm. Yadına gəlir mənim sənin 

yanına ilk gəlişim?  

Nahid: Yox, o qədər adam gəlib gedib ki mənim yanıma. Hamısını necə yadımda 

saxlayım mən? Təkcə onun gəlişi yadımdadır. 

Aytac: Yenə o! (gülür) Bax sənin onu sevdiyindən də çox sevirəm səni. Bir 

ölünün nəyini sevirsən axı sən? 

Nahid: Mənim yadımdan çıxmır. O necə həyəcanla, məsumluqla gəlmişdi mənim 

yanıma. Sən gətirmişdin onu. Rəfiqəmdir dedin. Kömək istəyir dedin. Mən də ona 

kömək etdim, yaxşı bir plan qurduq ona. Amma o neylədi? 

Aytac: Çünki o aciz idi. Gücsüz, zəif idi. Yaşamağındansa ölməyi məsləhət idi 

onun. Axı o bilirdi mən səni sevirəm. O mənə - öz ən yaxın rəfiqəsinə xəyanət etdi. 

Nahid: Yox! O sənə xəyanət etmədi. Heç vaxt. Mənim ona əlim belə dəyməyib. 

Bir gün gəldi yanıma. Dərdini danışdı. Qulaq asdım. Bir az söhbət etdik. Əlini 

tutmaq istədim mənə tərs-tərs baxıb əlini çəkdi. Məni ona aşiq edən bu idi.  

Aytac: O səninlə heç vaxt yaxınlıq etməyib?  

Nahid: Yox. Çünki o bilirdi ki, sən məni sevirsən.  

Aytac: Bəs sən mənə dedin ki, onunla yatmısan. 

Nahid: Səni özümdən uzaqlaşdırmaq üçün dedim. İstədim ki, unudasan məni. Onu 

əldə etməyim üçün ən böyük maneə idin mənim üçün.  

Aytac: (gözlərini bərəldib və donub qalıb) Yağışlı bir payız axşamı idi. Mən öz ən 

gözəl paltarımı geyindim, saçlarımı darayıb yana tökdüm, biraz makyaj etdim. 

Sonra evdən çıxıb sənin yanına gəldim. Ürəyimdə bir həyəcan var idi. Gözləyirdim 

sən həmin gecə mənə evlilik təklif edəcəksən. Mən qəbul edəcəyəm. Biz 

evlənəcəyik, şirin-şəkər körpələrimiz olacaq. Mən qayğıkəş bir ana, sənsə əzmli bir 

ailə başçısı. Qapının ağzında durub yenə üst-başıma əl gəzdirdim. Qüsursuz olmalı 

idim, axı sənin üçün hazırlanmışdım. Qapını döydüm. O açdı. Donub qaldım. 

Gözlərimdən yaş süzüldü. Geri döndüm. Onu səndən ayırmalı idim. 

Nahid: Gicbəsər! Axı həmin gecə onu evdən qovmuşdular. Getməyə yeri yox idi. 

Aytac: Mənim evimə gələ bilərdi. 



Nahid: Gəlmək istədi. Mən qoymadım. Evdən qaçandan sonra birinci mənim 

yanıma gəldi, biraz əsəblərini sakitləşdirib sənə gələcəkdi. Onunla bir damın 

altında yatmağın özü ən böyük xoşbəxtlik idi. 

Aytac: Bəs sən məni necə unudub onu sevə bildin? Necə tez unutdun məni. 

Nahid:(gülür) Səni? Sən gözəl qadınsan əzizim. Amma mən səninlə əylənmək 

üçün və səni əldə saxlamaq üçün bir məhəbbət oyunu oynamışam. 

Aytac: (duruxur) Necə? Bütün o güllər, o xoş sözlər, heç kəsdən görmədiyim o 

isti öpüşlər, o qüvvəli əllərin məni bərk-bərk sıxması. Bunların hamısı bir oyun 

idi?  

Nahid: Hə! Oyun idi. Bitdi. Anlayırsan, bitdi. 

Aytac yerə oturub dizlərini qucaqlayıb ağlayır. Nahid yastığının altından bir içki 

şüşəsi götürüb içməyə başlayır. Sonra bir siqaret yandırıb çəkir. 

Nahid: Bir dəfə bir riyaziyyatçı alim gəldi yanıma. Rus idi. Azərbaycana məhz 

mənimlə görüşmək üçün gəlmişdi. Deyirdi düsturlar mənim yaşadığım günlərdir. 

Hər düstur bir günümdür. Funksiyalar qohum əqrabalarımdır. Triqonometriya 

mənim arvadımdır. Törəmələr də övladlarımdır. (Aytac gülümsəyir) Görürsən necə 

giclər var? Hələ ümumiyyətlə riyaziyyata Allah deyirdi. Ateist idi o. (özü də 

gülür) Mən onu müailcə etdim. O yenidən kəşflər etdi. Gözəl kəşfləri var idi, 

dünya şöhrəti qazanmışdı. Amma ruhu xəstə idi onun. Sağalmayacaqdı. Ona görə 

də bir düsturun əlində aciz qalıb özünü 16-cı mərtəbədən atdı. İşə bax da. Düsturu 

tapmışdı. Düsturun doğru olduğuna əmin idi, çünki məsələni həll edib lazım olan 

nəticəni almaq olurdu. Amma isbatını çıxara bilmirdi bədbəxt. Nüfuzunun 

itəcəyindən qorxub öldürdü özünü.  

Aytac: Elə ən yaxşısını o edib. Mən də özümü öldürəcəyəm.  

Nahid: Doğrudan? Haçan? 

Aytac: (tüpürür onun üzünə) Alçaq! Elə bilirsən öldürmərəm. Hə? 

Nahid: Nə bilim e... Məsləhət sənindir.  

Aytac qalxıb daxmanın küncündə yerə qoyulan kəndiri götürür və bir dəmir 

vedrəni ayağının altına qoyub onun üstünə çıxır. Kəndiri yuxarı atıb düyünləyir. 

Bir ucunu da öz boğazına salır. 

Aytac: Bax. Mən də onun kimi. Öldürüm özümü qurtulum da. Amma mən sənin 

ucbatından öldürürəm özümü.  



Nahid: Mənim axmaq başımı biraz da axmaq eləmə. Sən özünü öldürən deyilsən. 

Gic-gic sözlər danışıb adamın fikrini dağıdırsan. 

Aytac: İnanmırsan hə? Deyirsən yəqin çərənləyirəm də. 

Nahid: (köynəyinin düymələrini açıb ehtirasla ona baxır)  Bura gəl. 

Aytac: Niyə? 

Nahid: (düymələri göstərir) Görmürsən niyə? 

Aytac: Yox istəmirəm. 

Nahid: (köynəyi soyunur) Axı mən istəyirəm. Sən mənim ən gözəl qadınımsan. 

Sən mənim ədalı sevgilimsən. Mən səni necə sevirəm bilirsən? 

Aytac boğazından kəndiri çıxarıb tullayır və vedrənin üstündən düşüb ona tərf 

qaçır. O isə köynəyini götürüb ayağa qalxır. 

Nahid: Nə oldu? Ölmək yaddan çıxdı? Hə mənim qucağım daha xoşbəxt yerdir 

məgər? Yox. Sən o dünyada daha da bəxtiyar ola bilərdin. Səhv seçim etdin. 

Aytac: (ağlayır) Bəsdir mənə əzab verdin. 

Nahid: Mən sənə əzab verirəm? Ay yazıq, mən səni bu zülümdən xilas etmək 

istəyirəm. Gözlərini açıram ki, biləsən, bizim aramızda ehtirasdan başqa heç nə 

yoxdur və ola da bilməz. 

Aytac: Əgər məni anlamırsansa deməli bunu yalnız qadınlar anlayar! 

Nahid: Səhv edirsən. Yaxşı anlayıram səni. Əgər mənim dediyim həqiqət deyilsə 

onda niyə mən qucağımı açan kimi atıldın qucağıma? (Aytac susur) Görürsən, 

cavab verə bilmirsən? Bax buna görə mən heç vaxt səni və sənin kimi o birilərini 

sevməmişəm. Çünki sizə qucaq açan kimi özünüzü atırsız o qucağa. Təki pullu və 

yaraşıqlı olsun. Ya gözəllik sizi məst edər ya da pul gözünüzü bağlayar. Heç vaxt 

insanlığa məhəbbətə önəm verməmisiz siz. Amma o belə deyildi. O məhəbbəti, 

sevgini, vicdanı, insanlığı gözəllikdən də, puldan da üstün tuturdu. İndi bildin mən 

onu niyə sevirəm?  

Nahid köynəyini geyinib çıxır. Aytac hönkür-hönkür ağlayır. Səhnə 

qaranlıqlaşır. 

 

 



                                             2-ci hissə 

İşıq yanır. Daxmada. Aytac uzanıb soyuqdan tir-tir əsir. Bu vaxt Sabir daxil 

olur. Aytaca baxır. Aytac ona baxır və əhəmiyyət vermədən yenidən başını qoyub 

titrəyir. 

Sabir: İndi də sən burdasan? 

Aytac: (titrəyərək) Hər dəfə bir qadın görürsən burda? 

Sabir: Artıq vərdiş etmişəm. Bəs Nahid hanı? 

Aytac: Bilmirəm. Harasa getdi. 

Sabir: Niyə buraxdın? Yəqin yenə içməyə gedib. Bu insanı başa sala bilmədim də 

mən. 

Aytac: Cəhənnəmə içsin. Elə nifrət edirəm ki, ona ölümünə belə sevinərəm. 

Sabir: Ona görə ev-eşiyini atıb gəlib burda onun bu köhnə daxmasında soyuqdan 

dona-dona ac-susuz uzanmısan. 

Aytac: Məhəbbətin üzü qara olsun Sabir. Neyləyim? Ondan ayrı qala bilmirəm. Nə 

qədər istəyirəm unudum, silim, atım amma bacarmıram.  

Sabir: Yazıq sizin halınıza. Gec gələcək görəsən? 

Aytac: Sən də sevirsən onu? Niyə gəlmisən? 

Sabir: Mənim sevgim sənin sevgindən deyil. Nahid mənim on illik dostumdur. Ən 

az mənim qədər tanıyırsan onu. İndi o çox pis vəziyyətdədir. Mənim borcumdur 

ona kömək etmək. 

Aytac: (oturur) Bilirsən, bütün günahlar özündə oldu. Onun hər şeyi var idi. 

Sənəti, şöhrəti,  vəzifəsi, elmi dərəcəsi, pulu. Ona başqa nə lazım idi axı? 

Sabir: Bir şeyi unutdun. 

Aytac: Nəyi? 

Sabir: Başına pərvanə kimi dolanan qadınları. 

Aytac: Bunu mənim üzümə çırpma Sabir. 

Sabir:  Aytac, savadlı və istedadlı insanlar özündən razı olur həmişə. Onlar öz 

bildiklərini təbliğ eləməyə can atır. Mən də psixologiyanı bitirdim. Nahidin qrup 

yoldaşı olmuşam. Amma sonra gördüm ki, yox, həqiqət eybəcərdir. Mən bunu car 



çəkməyə qadir deyiləm. Mən ailəmi, məni sevənləri, öz sevdiklərimi ata bilmərəm. 

Amma Nahid bunu bacardı.  O hər şeyin üstündən xətt çəkib öz axmaq idealarını 

təbliğ etdi. 

Nahid: (taksi sürücüsü qoluna girib gətirir) Mənim idealarım axmaq deyil və heç 

vaxt da olmayıb. 

Sabir: (diskinir) Sən hardasan yenə? (sürücüyə) Yenə küçədən tapdınız bunu? 

Taksi sürücüsü: Bəli. Yenə o kulubun önündə uzanmışdı. 

Sabir: Ay axmaq, sən niyə belə edirsən? Axı bilmirsən ki, səni öldürəcəklər? 

Nahid: (əlini onun ağzına qoyub qapayır) Sus! 

Aytac: Necə? Sən nə dedin Sabir? 

Taksi sürücüsü: Bu kimdir axı? Mənə deyin də. Hər dəfə orda görəndə ürəyim 

dözmür, yazıqdır deyirəm, insanlıq naminə kömək edib bura gətirirəm. Amma hər 

dəfə bu elə sözlər danışır ki qorxuram. İndi də siz deyirsiz ki, bunu öldürəcəklər. 

Mənim ailəm, uşaqlarım var. 

Nahid: Bizim heç kimimiz yoxdur da. Göydən gəlmişik bu xarabaya. (gülür) 

Taksi sürücüsü: Siz mənə deyin mən də bilim öz işimi. 

Sabir: Köməyinizə görə çox sağolun. Bu adam haqqında heç vaxt heç yerdə 

danışmayın. Haçan orda görsəniz kömək edin. Narahat olmayın, sizə heç kim heç 

nə etməyəcək. 

Aytac: Sabir, sən bayaq nə dedin? Onu kim öldürəcək? Niyə öldürəcəklər? 

Sabir: Özü yaxşı bilir. 

Aytac: (Nahidə yaxınlaşır) Neyləmisən?  

Taksi sürücüsü: Mən gedirəm. Sağolun. 

Sabir: Siz sağolun. Minnətdarıq. 

Taksi sürücüsü çıxır. Sabir yerdə oturub Nahidə baxır. Aytac da ondan cavab 

gözləyir. Nahid ona baxdıqlarını görüb səhnənin önünə gəlir. Uzanıb mahnı 

oxumağa başlayır. 

Sabir:  Vaxtilə Nahiddən acığı gələn rəqibi müsahibə verib Nahidin itmədiyini, 

gecə klublarında içki içib əyyaş kimi yaşadığını dedi. İndi də düşmənləri bütün 

gecə klublarında onu axtarırlar. 



Aytac: İlahi, bu necə işdir? Sən burdan getməlisən Nahid! 

Nahid: Yox! Getməyəcəyəm. Mənə burda yaxşıdır. Axı niyə gedim hə? Mən 

qorxağam məgər? 

Sabir: Onda get, çıx onların önünə, qoy bir gülləylə canını alsınlar sənin. Niyə 

eləmirsən? Çünki sən yolunu gözləyən yazıq atandan və anandan nigaransan. 

Qorxursan ki, birdən onlara da nəsə edərlər. Elə ona görə də onlardan uzaqlaşdın. 

Bax, elə onlara görə çıxıb getməlisən burdan. 

Nahid: Mənim burda xatirəm var. Mənim sevgilim bu torpaqda yatır. Sabircan, 

sən anlamazsan! Bəlkə də sən hələ bakirsən?! Amma mənim qadınlarım var. 

Onları qoyub gedə bilmərəm. 

Sabir: Orda da qadınların olacaq. 

Nahid: Mənə lazım deyil onlar. 

Bu vaxt Gülay daxil olur. Nahid ona baxıb gülümsəyir. Aytac təəccüblə baxır. 

Gülay: Deyəsən qonağın var? 

Nahid: Gəl, gəl Gülay. Mənim əziz qadınım.  

Aytac: Bu da sənin qadınındır? 

Nahid: Hə. Səndən yaxşı olmasın amma çox yaxşı qadındır.  

Aytac: Utanmaz! (qəzəblə ona baxır və sonra daxmadan çıxır) 

Sabir: Mən də gedirəm. Düşün Nahid düşün. (çıxır) 

Gülay: İclas idi burda? 

Nahid: Ona oxşar bir şey. Nə isə yaxın gəl.  

Gülay: (çantasını bir kənara qoyub yaxınlaşır və onun yanında oturur) O qız 

kim idi? 

Nahid: Onlar haqqında soruşma da. Çoxdandır görmürəm səni. Darıxmışam. (onu 

qucaqlayıb öpür) 

Gülay: Mən də darıxmışam. (susur) Nahid, sən niyə belə çox yalan danışırsan? 

Nahid: Yalan? (qəh-qəhə çəkir) Yalan!... 

Gülay: Yenə belə etmə xahiş edirəm. Axı niyə aldadırsan məni? 



Nahid: Gülay, sən özün də özünü aldadırsan. Məni niyə qısqanırsan? 

Gülay: Mən özümü nə ilə aldadıram? 

Nahid: Məni sevməklə. Yaxşı bilirsən ki, mən səni sevmirəm. Sevə də bilmərəm. 

Çünki mənim sevdiyim bircə qadın var. Amma sən yenə də səni sevdiyimi uydurub 

inandırırsan özünü. 

Gülay: (gözündən yaş axır) Məni sevməyini istəyirəm. Axı mənim nəyim 

başqasından əskikdir? Gözələm, baxımlıyam. 

Nahid: Ağıllısan, ehtiraslısan. Bu siz qadınların hamısında var. Amma onda... 

Onda o qədər fərqli xüsüsiyyətlər var ki... 

Gülay: İlk dəfə səni görəndə ağlıma da gəlməzdi ki, sənə aşiq olaram. Mən 

iştəhadan kəsilmişdim, yata bilmirdim, tez əsəbləşirdim. Mütləq psixoloqa getməli 

idim. Sən məşhur psixoloq idin. Sənin yanına gəldim. Kömək istədim. Mənə bir ay 

hər gün müalicə etdin. İçimdə sənə qarşı böyük bir ehtiras yaranmışdı. Bir gecə 

öpdün məni. O öpüş məni dəli etdi. Sarıldım sənə. Yatdım səninlə.  

Nahid: Bax, sizin hamınızı mənim bir öpüşüm dəli etdi. Amma o heç əlinə 

toxunmağa icazə vermədi. 

Gülay: Mən ailəli idim. Hamı gülürdü mənə. Hamı fahişə damğası vurdu adıma. 

Ailəmi atdım. Bir övladıma həm ana həm ata olub mən səni sevdim. Hüç kəsi sevə 

bilmədiyim qədər sevdim səni. 

Nahid: Mən isə yalnız onu sevirəm heç kəsi sevə bilmədiyim qədər. 

Gülay: Bəs indi o hardadır? 

Nahid: Öldürdü özünü. Mən də indi ancaq ona qovuşmağı xəyal edirəm. O 

dünyadakı vüsalımızı düşünürəm. 

Gülay: Görürsən, heç kim mənim qədər sevə bilməz səni. 

Nahid: (gülür) Siz hamınız belə düşünürsüz. Axı niyə bu qədər xamxəyalsız siz? 

Gülay: Mən xamxəyal qadın deyiləm. Sadəcə ürəkdən sevirəm sevəndə. 

Bu vaxt Zərifə daxil olur. Gülaya baxıb durur və təəccüblə Nahidə baxır. 

Zərifə: Bu burda neyləyir?  

Gülay: Bəs bu burda neyləyir?  

Zərifə: Mən həmişə gəlirəm bura. 



Gülay: Mən də həmişə gəlirəm bura. 

Zərifə: Niyə gəlirsən? Nə istəyirsən ondan? 

Gülay: (gülür) Sən nə istəyirsənsə mən də onu. 

Zərifə: İlan! Ağzının danışığına fikir ver. Mən onu sevirəm. 

Gülay: Mən onu sevirəm.  

Zərifə: Mən onu sevəndə sən hələ onu tanımırdın. 

Nahid: (hirslə) Bəsdirin! Bir görün mən sizin hansınızı sevirəm? Heç birinizi. 

Əlbəttə heç birinizi. Dünyada başınıza kişi qəbahətdir? Əl çəkin də məndən. 

Bu vaxt Aytac və ardıyca Sabir daxil olur. 

Aytac:  Mən bezdim artıq. Biri gəlir o biri gedir. Elə bil fahişəxanadır bu xaraba. 

(yaxınlaşıb Gülayın və Zərifənin saçından tutur) Sizin ağzınızın payını vermək 

bu günə qismət imiş. Rədd olun gedin burdan. 

Gülay və Zərifə onun saçından tutur. O qışqırır. 

Gülay: Sən özünü nə sayırsan? Ən birinci səni edam etmək lazımdır. 

Zərifə: Sən o intəhar edən qancıq müğəniyə aşiq etmisən bu kişini. 

Gülay: (Aytacın saçını buraxıb Zərifənin saçından yapışır) Sən elə danışırsan ki, 

guya səni sevməli idi? 

Zərifə: (Gülayın saçından yapışır) Bəs necə? Səni sevməli idi? 

Sonra Aytac yenidən onların saçından yapışır. Onlar qışqırmağa başlayır. Sabir 

qəh-qəhə çəkib ürəkdən gülür. Nahid isə bir kənarda durub səssizcə seyr edir. 

Qadınlar bir-birinin saçını yolarkən Nərminə və taksi sürücüsü daxil olur. 

Qadınlar halsızca yerə yıxılıb heyrətlə Nərminəyə baxırlar. Nahid və Sabir də 

məətəlliklə seyr edir. 

Taksi sürücüsü: Bu xanım Nərminə xanımdır. (Aytac üzünü tamaşaçılara tutur. 

Böyük bir təlaş var simasında.) Keçən dəfə o mənim taksimə mindi. Sonra bu 

kişini klubun önündə görəndə Nərminə xanımdan xahiş etdim ki, onu bu daxmaya 

qoymağıma icazə versin. Sağolsun, o da mənə kömək etdi. Burdan çıxandan sonra 

o mənim nömrəmi götürdü. Bu gün zəng edib onu bura gətirməyimi xahiş etdi. 

Mən də gətirdim.  

Sabir: Sizə kim lazımdır xanım? 



Nərminə: (sürücüyə) Çox sağolun. Getmək lazım olanda zəng vuracağam. 

Taksi sürücüsü: Dəyməz. Gözləyəcəyəm. (çıxır) 

Nərminə: (diqqətlə Aytaca baxır və ona tərəf yaxınlaşır) Bağışlayın, üzünüzü 

görmək olar? 

Aytacı tər basır. O üzünü çevirmir. Nərminə yaxınlaşıb onun önünə keçir və ona 

baxır. 

Nərminə: Aytac? Sən burda neyləyirsən? Deyəsən... Mən yanılmamışam deyəsən. 

Aytac: Mən...  

Nərminə: Sus... (Nahidə yaxınlaşır) Sən kimsən? 

Hamı heyrətlə baxır. Nahid də təəccüb içində Nərminəni seyr edir. Zərifə və 

Gülay da həm yorğun həm də heyrətlə Nərminəyə baxırlar. Aytac ayağa qalxıb 

qapıya tərəf gedir. 

Nərminə: (qışqırır) Aytac! Dayan! (Aytac dayanır) Mənə bir açıqlama 

etməyəcəksən? 

Sabir: Aytac, bu qadın kimdir? 

Aytac: (kəkələyir) Bbb... Bu Nərminə xanımdır. 

Sabir: Adını taksi sürücüsü də dedi. Bu səni hardan tanıyır? 

Nərminə: Mən təkcə onu yox, səni də tanıyıram Sabir. (Nahidə) Sən də Nahidsən 

hə? (Gülay və Zərifəyə) Bağışlayın, sizi tanıya bilmədim. Nahidin qadınları 

haqqında heç nə bilmirəm. Təkcə Aytac... O mənim köməkçim və ən yaxın 

rəfiqəmdir. 

Nahid: (rəngi qızarır. Donub qalır. Ondan tər axır. Ağır-ağır udqunur) Sən... 

Sən... O müğənni olmaq istəyən qadınsan...? Hə?  

Nərminə: Hə. Mən o qadınam. (Nahidə baxır və Nahid sevinclə onu qucaqlayır) 

Nahid: Axı sən ölmüşdün? 

Nərminə: Bunu sənə Aytac deyib? 

Nahid: Hə.  

Nərminə: Yox, mən heç vaxt ölməmişəm. O vaxt sənin yanına gəlib kömək 

istədim. Ailəm məni müğənni olmağa qoymur amma mən bu arzu ilə nəfəs alıram 



dedim. Səndən kömək istədim. Sən də mənə iki məsləhət verdin. Ya onları atıb 

müğənni olmalı idim ya da bu arzumdan dönməli idim. Mən qərar verdim. Ailəmi 

atıb bu sənətin  ardıyca getdim. Evdən gizli bir müsabiqəyə qatıldım. Orda qalib 

oldum. Pul qazandım. Sonra gözlərimi, saçlarımı, bədən formamı, dodaqlarımı 

dəyişdirib tamam başqa bir sima aldım. İndi gördüyün kimi əvvəlki qız deyiləm 

mən.  

Nahid: Bəs axı mən səni sevirdim. Sən də bunu bilirdin. 

Nərminə: Doğrusu mən də səni sevirdim, həmişə də sevmişəm. Amma səni mənim 

ən yaxın rəfiqəm də sevirdi. Ona görə unutmağa qərar verdim səni. Axtardım səni. 

Dəyişilindən sonra maraqlandım. Vəzifədən çıxarıldığını, ölkədən çıxdığını 

dedilər. Tapa bilmədim səni. 

Nahid: Bəs Aytacdan soruşmadın məni? 

Nərminə: Yox, ondan soruşmağa cürət etmirdim. Düşünürdüm ki, birdən qısqanar 

səni, inciyər məndən. Axı o da sənin məni sevdiyini bilirdi. 

Nahid: (Aytaca qəzəblə baxır) Sən məni bu qədər vaxt aldatmısan? Niyə? Axı sən 

mənim necə əzab çəkdiyimi görürdün. 

Aytac: (ağlayır) Mən səni sevdiyimdən edirdim. Ona gedəcəyini, məni atacağını 

düşünürdüm. 

Nahid: Mən sizi onu itirdiyim gündən atmışam. Əl çəkin bu axmaq xəyallardan. 

Mən sizin heç birinizi heç vaxt sevməmişəm. Siz mənim üçün bir saatlıq 

əyləncədən qeyri bir şey deyilsiniz. Mən ilk dəfə və son dəfə baxın çoxdan 

öldüyünü bilib onun yasını saxladığım bu qadını sevmişəm. Çünki o mənim üçün 

əlçatmaz olub, dəyərli olub. Pak və təmiz olub. Siz isə mənim üçün əhəmiyyətsiz, 

özünü mənə sahib bilən bir sürü axmaqdan başqa heç nə olmamısız.  

Aytac: (ağlayır) Yox. Bu idi sənə olan sevgimin əvəzi? Məni bu qədər alçaltma 

xahiş edirəm. 

Gülay: (ağlayır) Bəs sənə xərclədiyim illər? Onlar sənin üçün əyləncə ola bilər 

amma mən onları unuda bilmərəm. 

Zərifə: (ağlayır) Mən sənsiz bacarmaram Nahid. Mən ölərəm. Yaşaya bilmərəm. 

Onların üçünü də itələyib daxmadan çıxarır və qapını bağlayır. Onların üçünün 

də ağlamaq səsi eşidilir. 

Nahid:  (qulaqlarını tutur ) Sabir, dur rədd elə onları qapıdan. 



Sabir çıxır. Nahid yerə dizs çöküb ağlayır. Nərminə yaxınlaşıb onun yanında 

oturur və dizlərini qucaqlayıb ona baxır. 

Nərminə: Mənə görə öz dəyərli qadınlarından imtina etmə. Axı onlar səni sevirlər. 

Özü də mənim sevmədiyim qədər. 

Nahid: Ürək lənətə gəlsin. Bir dəfə də məni dinləsəydi indi mən bu günə 

qalmazdım. Sən bilirsən də mən necə yaşayırdım. Amma gör indi nə gündəyəm?! 

Nərminə: Nə oldu hə? Niyə belə oldu? 

Nahid: Başıma çox oyunlar gəldi. Mən işləyəndə bir vəzifəli adam tərəfindən 

mənə tapşırıq verildi. Əmr böyük yerdən idi. Ya etməli idim ya da doğmalarımı 

öldürəcəkdilər. Mən də etdim. Tapşırıqla bir adamı müayinə edib qəsdən ruhi xəstə 

dioqnozu verib dəlixanaya saldırdım. Sonralar mən çox böyük bir elmi 

araşdırmaya başladım. Bütün nəticələrim şübhələrimi doğrultdu. Sonra da bir kitab 

yazıb siyasi liderləri ruhi xəstə adlandırdım. Bu haqda dəfələrlə mətbuatda 

məqaləm yayımlandı. Sonra məni vəzifədən çıxardılar. Az sonra göstəriş gəldi ki, 

mən mütləq umumiyyətlə cəmiyyətdən, işimdən, bu ölkədən, doğmalarımdan 

uzaqlaşmalıyam. Mən də vaxtilə tapşırığını yerinə yetirdiyim adamlardan kömək 

istədim. Onlar da mənim əleyhimə çıxış etdilər. Mən yenidən müsahibə verib o 

adamın günahsız olduğunu dedim. Tapşırıq aldığım adamın adını çəkdim 

məqalədə. Bu məqalədən sonra o adamı vəzifədən uzaqlaşdırdılar, nüfuzu yerə 

dəydi. O biri adamı da dəlixanadan çıxardılar. İndi onların ikisi də öz intiqamını 

almaq üçün məni axtarır. 

Nərminə: Vay vay! Mən sənin halına acıdım lap. Amma mən səndə də günah 

görürəm. Nəyinə lazım idi axı bütün bunlar? Sakitcə öz işini görməli idin. 

Nahid: Anlamazsan. Bunu düşünmə sən. Danış görüm sən neylədin. 

Nərminə: Həyat nə qəribədir Nahid. 2 il əvvəl mən sənin yanına gələn yazıq 

qızcığaz idim. Sənə sığınırdım. İmdad umurdum. 

Nahid: İndi də mən sənə sığınan yazığam. Səndən imdad umuram. (əllərini 

ovucuna alıb öpür)  

Nərminə: Amma gör nələr etdim. Necə dəyişildim mən. Heç vaxt etmərəm 

dediklərimi etdim. Şöhrət, istək, arzular, xəyallar qapadı gözlərimi. İndi atam elə 

inciyib ki məndən heç yadına da salmır məni. Bəlkə də salır amma bunu bildirmir. 

Adım da gəlmir yadına. Anam hərdənbir danışır, yanıma da gəlir. Amma peşman 

deyiləm mən.  



Nahid: Niyə peşman olmalısan ki... Xoşbəxt o insandır ki, arzusuna çatır. Çünki o 

həm güclüdür, həm də şanslı. Sən həm güclü, həm də şanslı bir xoşbəxtsən. 

Həyatdan daha nə istəyirsən. O özündə olan bütün gözəlliklərdən pay verib sənə. 

Nərminə: Sən məni çox sevirsən hə? 

Nahid: Bunu hiss etmirsən? 

Nərminə: Hiss edirəm. Bunu anlamaq üçün təkcə gözlərinə baxmaq kifayətdir. 

Amma istəmirəm sevəsən məni.  

Nahid: Niyə? Axı niyə sevgiyə layiq olan ən münasib insan sən ola-ola bundan 

qaçırsan? 

Nərminə: Sən qadınsız yaşaya bilməzsən, bilirəm. Amma mən o qadınların sənin 

üçün etdiklərini edə bilmərəm. 

Nahid: Nərminə, sən yanımda ol yetər mənə. Sənə baxmaq kifayətdir. Səni hiss 

etmək, görmək hədiyyədir mənim üçün. 

Nərminə: Yox. Bunları indi sadəcə deyirsən. Zaman-zaman ehtiras elə işləyəcək 

ki, damarlarına, elə qapayacaq ki, gözlərini bu sevgi yadından çıxacaq. Onda məni 

yanında yox qucağında görmək istəyərsən. Bax mən onu bacarmaram. 

Nahid: Sən anlayırsan bu sevginin gücünü? İki il səni həsrətlə öldüyünü bilə-bilə 

gözləmək bilirsən nə deməkdir? Mən çoxdan intəhar edərdim. Öldürərdim özümü. 

Axı niyə yaşamalı idim. Sənətim, ailəm, pulum, ev-eşiyim – hamısı çıxıb əlimdən. 

Nə üçün? Kimin üçün yaşamalı idim mən? Amma yaşadım. Təkcə sənin üçün 

Nərminə, təkcə sənin üçün yaşadım mən. 

Nərminə: Bəlkə də yaşamağın lazım imiş. Çünki mən sənin önünə çıxmalı idim. 

Səni də məni də eyni zamanda aldadan Aytacın yalanı açılmalı idi. Mən vaxtilə 

məni sevən adamın indi nə halda olduğunu bilməli idim, nə qədər sevildiyimi, 

unudulmadığımı görməli idim. Sən mənə danışıb boşaltmalı idin ürəyindəkilərini. 

Cənab psixoloq axı sən məndən yaxşı bilirsən həyatda heç bir şey öz-özünə baş 

vermir. 

Nahid: Bunların hamısı doğrudur. Amma hər bir halda bu həsrətin bir sonu 

olmalıdır. Məni yenə bu həsrət içində atıb gedəcəksən? 

Nərminə: Bəlkə də. Nə bilmək olar? Ataram. Elə bilirsən acıyaram sənə? Rəhmim 

gələr? Axı sən özün ürəksiz, rəhmsiz birisən. Bu qədər qadının hisləri ilə oynayıb, 

onlarla əylənib, aldadıb, alçaldıb zibil kimi tullamısan. Bunun intiqamını həyat 

almalıdır səndən. Mütləq almalıdır.  



Nahid: Mən onlarla oynamamışam. Mən onlara heçnə vəd etməmişəm. 

Nərminə: Amma onların həyatına girmisən. Bağlamısan özünə. 

Nahid: Mən bağlamamışam. Bağlanıblar. Məndə nə qəbahət var ki? Mən güclü 

kişiyəm. Onlar məni arzulayıb həmişə. 

Nərminə: (gülür) Sən güclü kişisən. (taburatkanı çəkib oturur və ayağını 

ayağının üstünə aşırır) Yox əzizim, sən güclü deyilsən. Sən yalançı kişisən. Güclü 

hiyləgərsən. Oynamısan onlar üçün. Aşiq etmisən özünə. İndi də bu oyunu mənim 

üçün oynamaq istəyirsən? Elə bilirsən mən də onlar kimi axmağam? Elə bilirsən 

inanaram sənə? 

Nahid: Nərminə, mən səni bütün qəlbimlə həqiqətən sevirəm. 

Nərminə: Bağışla, amma mən bu sevgini qəbul edə bilmərəm. Əslində mənim 

sevgiyə ehtiyacım da yoxdur. (qalxır) Təəccüblənirsən hə? 2 il əvvəl görüb aşiq 

olduğun yazıq, məsum qızcığaz indi necə də təhlükəli danışır. Cənab, psixoloq, sən 

insanların fikirlərini oxuya bilərsən. Amma ürəklərini əsla! Sən onlar üçün 

oynamısan. Bəs qorxmurdun ki, bir gün sənin üçün də oynayarlar? 

Nahid: Mənim üçün oynamaq olmaz. Mən bunu hiss edərəm. Anlayaram. Güclü 

psixoloqam mən. 

Nərminə: (qəh-qəhə çəkir) Sən? Yox! Sən psixoloji xəstəsən xəstə. 

Nahid: Sus! Səni də mənim müalicələrim sağaltdı. Məhv olurdun sən. 

Nərminə: (hirsli) Nə idi sənin müalicən? Hə, Nə idi axı? Yanında oturanda əlli 

dəfə baxışlarınla soyundurub geyindirirdin məni? Axırda guya məni müalicə etdin. 

Mən də bax, sənin kimi dəli oldum. Her şeyi atıb öz axmaq arzularımın arxasıyca 

qaçdım! (qışqırır) Amma nə oldu hə? Nə oldu? Tək-tənha qaldım. Xoşbəxtliyim 

konsertlərdəki on dəqiqəlik ifamda idi ancaq. O səhnədən enən kimi insanlardan 

qaçaraq dörd divar arasında gizlənib təkliyin ağrısından için-için ağlamaq idimi o 

müalicənin nəticəsi? (ağlayır) 

Nahid: Sən də bunu arzulayırdın. Əzab çəkməyi sevirdin sən? 

Nahidə: (qışqırır) Yooooooooox! (onun yaxasından tutub silkələyir) Hansı əzab 

hə? Bircə mənim həsrətimlə iki il yanıb kül olmağı arzulayırdın sən? Kim sevir 

əzab çəkməyi? Mən də sənə əzab çəkdirəcəyəm. İndi bu qapını açıb çıxacağam 

burdan. Bir də dönməyəcəm bura. Əsla görməyəcəksən məni. Sən də çəkərsən o 

əzabı. Görüm necə sevirsən? 



Nahid: Yooox... (qaçıb qapını kilidləyir, sonra yerdən kəndiri götürüb 

Nərminəyə dolyır) 

Nərminə: Neyləyirsən sən? 

Nahid: Mən oynaya bilərəm... Mən oynaya bilərəm... Mən əzabı sevmirəm. Axı 

mənim nə günahım var? Mən onların heç birinə evlilik təklif etməmişəm. (kəndiri 

onun boğazına sürüşdürüb bərk-bərk dolamağa başlayır, Nərminə boğuq səslər 

çıxarır, rəngi qızarır) Mən oynaya bilərəm... (qəh-qəhə çəkir) Mən oynaya 

bilərəm... (şiddətli qəh-qəhə çəkir) Sənin üçün də oynamışam... (ağlayır) Sənin 

üçün də oynamışam... (ağlayır) 

Nahid onun üzünə baxanda artıq boğulub öldüyünü görür və onu qucaqlayıb 

qışqırır... 

Nahid: Yoooooox! Sənin üçün oynamamışam. Bu dünyada yeganə insan idin ki, 

sənin üçün heç vaxt oynamamışdım mən. Sənin üçün səmimi, sadəlövh, pak bir 

uşaq idim. Sənin paklığında təmizlənmək istəyirdim mən. Sən doğru dedin 

mələyim, doğru dedin. Həyat məndən intiqam aldı. Səninlə intiqam aldı. Sən bütün 

günahlarıma görə çəkdiyim cəza idin. Razıyam səninlə. Razıyam... Məni gözlə, 

gözlə gəlirəm mən də. 

Onu astaca yerə qoyub boynundan kəndiri açır. Sonra köhnə taburetkanın 

üstünə çıxıb şalbana bağlayır kəndiri. Bir ucunu da boynuna asır və ağlayaraq 

Nərminə baxır. Bu vaxt Sabir qapını döyür. 

Sabirin səsi: Nahid, qapını aç, onlar səni tapıblar. Onlar bura gəlir. Sən 

qaçmalısan. Aç qapını.  

Nahid gülür. Taburetkanı itələyib asılır. Boğulub can verirkən Sabir özünü 

qapıya çırpıb qapını qırır və içəri girib onu asılı görür. Nahidin gözləri son dəfə 

Sabirə baxıb əbədi bağlanır. Sabir dostunun asılı qalan meydini qucaqlayıb 

ağlayır. Bu vaxt iki silahlı şəxs içəri girib olanlara heyrətlə baxır. 

1-ci şəxs: Bu ölüb ki. 

2-ci şəxs: Allahın bizə yazığı gəldi. Kim bilir bunun zibilindən necə çıxardıq. 

1-ci şəxs: Mənə bax, şefə deyərik ki, biz öldürdük. Pulu alıb bölərik.  

2-ci şəxs: Birdən üstü açılsa neyləyərik? 

1-ci şəxs: Qoyun, üstü necə açılacaq? Görmürsən asıb özünü. Sübut edəcəklər ki, 

biz öldürmüşük? 



2-ci şəxs: Hə düz deyirsən! Əla! (əl-ələ vurub çıxırlar) 

Səhnə qaranlıqlaşır. Pərdə enir. 

           

 

 

 

 

 

 

 

 

 

 

 

 

 

 

 

 

 

 

 

 

 



   Qoca      

Sevgililər 
     

    (iki hissəli komediya) 

 

 

 

 

 

 

 

 

 



Əşxas: 

Qüdrət -  60 yaşlı qoca kişi. 

Züleyxa - 60 yaşlı qoca qadın, Qüdrətin arvadı. 

Səməd - 18 yaşında, Qüdrətin nəvəsi. 

Günəş - 20 yaşında, Qüdrətin nəvəsi. 

Elena - Qüdrətin internetde tanış olduğu rus qadın. 

Natalya - Elenanın qızı. 

Vera – bufetçi, rus qadın. 

Oksana - Veranın qızı. 

Olqa - Qüdrətin Rusiyadan tapılan arvadı. 

Tatyana - Olqanın qızı. 

Muxbir və kameraman. 

                              

 

                                   

                                      1-ci hissə 

Qüdrətin evi, salon, salonun sağ tərəfdən həyətə, sol tərəfdən yataq otağına 

açılan iki qapısı, arxadan baxçaya açılan pəncərəsi var. Salon bir divan, iki 

kreslo, stol və stullarla müasir tərzdə bəzədilmişdir. Divardan müxtəlif rəsimlər 

asılmış, masanın üzərində içi qızılgüllə dolu güldan görünməkdədir. Züleyxa 

qırmızı, uzun xalat geyinmiş, önlük bağlamış, əlində silgi ilə daxil olur. Hiss 

olunur ki, yorğundur. Masaya yaxınlaşıb üstünü silməyə başlayır, bu vaxt gözü 

qızılgüllərə sataşır. 

Züleyxa: Bu Qüdrətin işidir! Yaşı 70-i keçən qoca bu yaşında eşq-məhəbbət 

gülləri ilə cavanlığını yada salır. Denən bu yaşında nəyə gərəkdir bu romantika?! 

Amma bu Qüdrətin yaşına baxmaq olmaz. Bundan nə desən çıxar. Bunun o dili bir 

də o gücü var bu 18 yaşlı qızları yoldan çıxarar. Cavanlıqda da belə idi. Bir dəfə 



qızışdımı yorulmaq bilmir. Göz dəyməsin, adı kimi qüdrətlidir. Biz təzə 

nişanlanmışdıq, onda 25 yaşım var idi. Bu da çıxdı getdi Rusiyaya... (düşünür, 

güllərə baxır) Rusiyaya!? Deyirəm gözdən qulaqdan iraq son zamanlar hər kişinin 

Rusiyada bir arvadı, bir-iki də uşağı peyda olur. Bizimki də nə az nə çox on ilə 

yaxın orda qalıb. Təzə nişanlananda getdi, 2 il sonra gəldi, toy elədik, sonra yenə 

getdi. İldə bir-iki dəfə gəlib bizə dəyərdi, yenə gedərdi. Bu Qüdrət mənim 

tanıdığım Qüdrətdirsə bu Rusiyada dinc oturmaz, o dinc otura bilməz, ondakı o 

qədər enerji var o dinc otursa partlayar. Bu orda arvadsız qalmaz, ay başına 

dönüm, bu gün-sabah bir sarı arvad bir sarı qızla gəlməsə məətəl qalaram. Bu rus 

arvadlarının da qaralardan xoşu gəlir axı. Bizim kişiləri görən kimi ağılları 

başlarından çıxır. Neyləsinlər?! Qınamaqda olmur, bütün rus kişilərində olan gücü 

üst-üstə gəlsən bircə Qüdrətin gücünə çatmaz. Göz dəyməsin, bizim kişilər güclü 

olur, yorulmaq bilmirlər. Hələ ki, Qüdrət kimisi keçə rus arvadın əlinə... Bəh, bəh! 

Elə bil ac qurda bir yağlı qoç vermisən! (stolu çəkib oturur, dərindən nəfəs alır) 

Bəs birdən belə bir iş olsa mən neylərəm? Mən başıma haranın külünü tökərəm? El 

içində rüsvay olmaq bir tərəfdən Qüdrəti itirməyə də dayana bilmərəm. Amma onu 

sarı arvadla paylaşmaq da çətin olar, məcburam, boşanaram! 

Qüdrət yan otaqdan Züleyxa deyə-deyə gəlir. Züleyxa cəld yerindən durub 

masanın üstünü silməyə başlayır. 

Qüdrətin səsi: Züleyxa, ay Züleyxa! 

Züleyxa: Ay can, Qüdrət, burdayam. 

Qüdrət: (salona gəlir) Susuzluqdan ciyərim yanır, bir qurtum su ver içim. 

Züleyxa: Can, su içmə başına dönüm, indi bir qəşəng pürrəngi çay gətirərəm bir 

yerdə içərik. Yaman yorulmuşam. 

Qüdrət: Bəh, bəh! Sənə canım qurban, əla olar! (divana oturur) 

Züleyxa: Qurbanın qoyun olsun, Qüdrət, amma əvvəlcə səndən bir şey 

soruşmalıyam. (Qüdrətin yanında oturur) 

Qüdrət: Soruş görüm hələ... 

Züleyxa: Qüdrət, ürəyimə bir şey damıb, deyirəm bu rus arvadlarının bizim 

kişilərdə yaman gözü var. Son zaman da hər kişimizin Rusiyadan bir ailəsi peyda 

olur. Sən də ki, 10 ilə yaxın Rusiyada qalmısan, özün də ki, göz dəyməsin, güclü, 

iştahlı kişisən. Sən mənim canım düzünü de orda arvaddan uşaqdan nəyin var? 

Qüdrət: Sən bu evdə bekarçılıqdan bilmirsən neyləyəsən bu axmaq-axmaq 

nağılları uydurursan, hə? Mən heç elə kişiyə oxşayıram? 



Züleyxa: Yox, yox, Qüdrətim, heç oxşamırsan a! Sən elə iş tutarsan? 

Qüdrət: Bə madam oxşamıram niyə belə fikirləşirsən? 

Züleyxa: Dolamısan məni? 

Qüdrət: Yox, Allah eləməsin, niyə dolayıram ki? 

Züleyxa: Mən dedim oxşamırsan, sən də inandın? Hələ nişanlı olmamışdan qabaq 

məktəbinizdə məktublaşmadığın qız yox idi. Öz məhəllənizdəki qızların da 

çoxunun başını bişirmişdin. Nişanlı olandan sonra ayağın bizim məhəlləyə açıldı, 

bir-iki gün keçmədi ki, adın-sanın dillər əzbəri olu. Bizim məhəllədə də qız 

saxlamadın. Sonra getdin Rusiyaya. İndi deyirəm ki, orda heç olmasa qız 

saxlamısan ya yox də?!  

Qüdrət: Ay Züleyxa sənin canın haqqı mən Rusiyada olanda ancaq səni 

fikirləşirdim. Gecə göndüz fikirdən gözümə yuxu getmirdi. Elə hey Azərbaycana 

gəlib sənin o qara gözlərini, uzun, sünbül hörüklərini, yanağındakı bu zərif xalı, 

üzündəki xəfif təbəssümü, təbiətin şəkərlə malaladığı o incə, büzmə dodaqlarını 

görməyi arzulayırdım. 

Züleyxa: Qüdrət canı inanmıram! Daha o Züleyxa deyiləm e, bu sözlərə ram olam. 

Sən elə bu sözlərlə o rus arvadlarını da tovlamısan. Mənə maraqlıdır sən niyə şair 

olmadın? Elə də qəşəng sözlər tapırsan ki, o vaxtkı ağlımla ürəyimin dərinliyinə 

işləyirdi. 

Qüdrət: Kaş qocalmayaydın ay Züleyxa! 

Züleyxa: Hə, sən də bu sözlərlə məni asan ram edəydin hə!? 

Qüdrət: Ay qadan alım, ay qurban olum, hansı dildə deyim ki, mənim Rusiyada 

arvadım zadım yoxdur. 70 illik ömrümdə bir xanım-xatun arvadım olub, o da sən! 

Tək səni sevmişəm, tək səni istəmişəm, səndən başqasına heç bamamışam da! 

Züleyxa: Bəh, bəh! Elə bil şairdir e, ölməyəsən, ay Qüdrət, day sənə sözüm 

yoxdur! Deyirsən yəni orda arvadın zadın yoxdur da. 

Qüdrət: Arvadım yoxdur amma zadı deyə bilmərəm... 

Züleyxa: Necə yəni? 

Qüdrət: Əşi zad deyə bir şey yoxdur axı. Yəni bu zad kimi sözlər bekaçılıqdan 

yaranıb. Onların mənası yoxdur. Mən də deyirəm yəni zadım yoxdur. 

Züleyxa: Bir şey başa düşdümsə üzümə lənət!  



Qüdrət: Elə başa düşməsən yaxşıdır! Sən get çay gətir, içək. 

Züleyxa: (qalxır) Amma sənin canın haqqı, Qüdrət, bir gün sarı arvad bir sarı qızla 

gəlsə bu evə, desə ki, “mən Qüdrətin arvadıyam, bud a qızıdır”, sənin canın üçün 

elə həmin dəqiqə səndən boşanacağam. 

Qüdrət: (qorxuya düşdüyü hiss olunur amma özünü toplayır) Bəsdir də, bəsdir 

boş-boş danışdın. Get çay gətir day ciyərim yandı. 

Züleyxa ona tərs-tərs baxıb çıxır. Qüdrət onun dalınca baxıb düşünür. Bu vaxt 

qapı açılır, Səməd daxil olur. 

Səməd: Salam, baba. Necəsən? 

Qüdrət: Yaxşıyam ay balam, dərsləsrin necə gedir? 

Səməd: Pis deyil, sonunca sınaq imtahanının nəticələri çıxıb, 570 bal toplamışam. 

Əsas imtahana da hələ 2 ay var. İki aya balımı 700-ə qədər qaldıra bilərəm. 

Qüdrət: İnşallah, İnşallah! Uğurlar. Elə istəyirəm, ay Səməd, mənim nəvəm işini 

sevən və bacaran peşəkar həkim olsun. Mən o vaxt istədim atanı həkim edəm 

olmadı. İşi gücü qız dalınca düşmək idi. Görək hələ sən mənim arzumu çin 

edəcəksən. 

Səməd: Sağlıq olsun, baba. (otağına keçmək istəyir) 

Qüdrət: Ordan o aləti gətir görüm, təzə nə var. 

Səməd: Nə alət? 

Qüdrət: Məni bir yerə salmışdın e, orda oğlanlar qızlarla tanış olurdular. 

Səməd: Hə, feysbukda? 

Qüdrət: Day nə olduğunu bilmirəm, onu gətir görüm bura. 

Səməd: Baba olmaya orda qızla tanış olmusan, hə? (gülür) 

Qüdrət: Sus, sus. Nənən eşidər. 

Səməd: Baba, sən bir yana, nənəm bu işdən xəbər tutsa, məni öldürər. Bilsə ki, 

səni orda mən qeydiyyatdan keçirmişəm… 

Qüdrət: Nənənin belə şeylərdən başı çıxmır. Tez ol, get gətir o cihazı bura. 

Səməd otağa keçir. Günəş daxil olur. Üzündən yorğun olduğu məlumdur. 

Günəş: Salamlar… 



Qüdrət: Salam, qızım. Necəsən? Niyə gec gəldin? 

Günəş: Yorulmuşam. Qabaqdan smestr imtahanları gəlir, dərsdən gec buraxırlar. 

Qüdrət: İndi bu yorğunluğu, əziyəti görməlisən ki, 2-3 ildən sonra rahat öz 

kürsündə oturub pul qazanasan. 

Səməd: (əlində Notebook-la daxil olur) Al, baba. Günəş, sən çay-çörək hazırla, 

mən də paltarımı dəyişim gəlim yeyək. 

Günəş: Yaxşı… (otağa keçir) 

Qüdrət: Səməd, gəl o yerə gir.  

Səməd: Mən sənə öyrətmişdim axı. 

Qüdrət: Yadımda qalmır, ay oğul, qəribə sözlər deyirsən. Bizim dildə deyil ki, 

başa düşəm. 

Səməd: (Qüdrətin Facebook səhifəsini açır) Bax, bura yazırsan ki, 

qüdrət_90@mail.ru, bura da nə yazırdın? Parolun nə idi?  

Qüdrət: Hə, onu bilirəm, “züleyxanınürəyi”. (gülür) O yazdığın bizim dildə deyil, 

çətin sözlərdir, yadımda qalmır. Amma bunu mən özüm qoymuşam deyə asandır. 

Səməd: (gülür) Baba, Ayka sənə dostluq göndərib. Qəbul edim? 

Qüdrət: Ayka kimdir ə? 

Səməd: Profilində yazıb ki, şirin-şəkər qızam. 

Qüdrət: Usss, əlbəttə qəbul elə, onu qəbul etməmək günahdır. Elə ancaq dostluq 

təklifi göndərib, başqa bir təklif göndərməyib? 

Səməd: (qəh-qəhə çəkib gülür) O təklifləri yazışandan sonra edər… 

Qüdrət: Nəyə gülürsən əə? Sən az yazışmısan bu aykalarla?  

Səməd: Nəysə, mən gedirəm paltarımı dəyişməyə, sizə şirin söhbətlər. (otağa 

keçir) 

Qüdrət: (sevincək komputerin qabağına keçib yazışmağa başlayır, mesaj siqnalı 

eşidilir, Qüdrət diksinir) Bu nə səsdir ə? Qorxdum ki… (birdən mesaj gəldiyini 

görüb oxuyur) Sizinlə tanış olmaq olar? (sevincək gülür) Əlbəttə olar. (yazır, 

biraz sonra yenə mesaj siqnalı gəlir, Qüdrət yenə diksinir, mesaj gəldiyini görüb 

oxuyur) Adım Ayka, 18 yaşım var. (sevinir və yazır) Əla! Mənim də adım Qusik, 



23 yaşım var. (biraz sonra yenə mesaj səsi gəlir, Qüdrət ətrafa boylanır) Bu səs 

də lap Züleyxanı çağırır. Gərək otağa keçim, burda Züleyxaya yaxalana bilərəm.  

Qüdrət komputeri götürüb otağa keçir. Günəş əlində çay və çörəklə daxil olur, 

əlindəkiləri masanın üstünə qoyub Səmədi səsləyir. 

Səməd: (gəlir) Hə, acından ölürəm lap. 

Günəş: Elə mən də. 

Səməd: (yeməyə başlayır)  Xəbərdən xəbərin var? 

Günəş: Hansı xəbərdən? 

Səməd: Babamız feysbukda record qırıb. Bütün qızlar babamızı 23 yaşlı Qusik 

kimi tanıyır. 

Günəş: (təəccüblə) Nə danışırsan?  

Səməd: Yaşına baxma, bilirsən canında nələr var?! Dünən bir rus qadınla 

danışırdı. Mesajları özüm oxumuşam, yazıb ki, Universiteti təzə bitirmişəm, 

mühəndisəm, 23 yaşım var, İçərişəhərdə Xəzər mənzərəli 4 otaqlı  evim var. Ən 

son madel Jeep maşınım var… Qısası, nəyi var basıb-bağlayıb. (gülür) 

Günəş: (gülür) Qulaq gündə bir söz eşitməsə kar olar. Nənənin bundan xəbəri var? 

Səməd: Yox, yox! Səsini çıxartma sən canı. Bilsə mənim də, babanın da başını 

kəsər. 

Günəş: Əgər başınızı kəsməklə qurtula bilsəz sevinin. Məncə hər tikənizi 

qulağınızdan da kiçik doğrayıb qurda-quşa yem edər. 

Səməd: Yaxşı, qorxutma məni. Onsuz da gecəm gündüzüm yoxdur. Baba hələ o 

Rusiyadakı qadını bura qonaq da çağırıb. 

Günəş: Desənə komediya var. 

Səməd: Günəş, bilirsən ağlıma nə gəlib?! 

Günəş: Nə? 

Səməd: Deyirəm, biz asanlıqla babanı bu əməlindən döndərə bilmərik. Bir plan 

qurmalıyıq. Dünən gecə yatmayıb bu haqda fikirləşmişəm. 

Günəş: Nəsə tapa bildin? 



Səməd: Hə. Babanın bu feysbuk macərasına son verməsi üçün bir yol tapdım. 

Qulaq as, baba Rusiyadakı qadını bura çağırır. Əgər nənəmiz bundan xəbər tutsa, 

ki, əvvəl-axır tutacaq, ikimizi də öldürəcək. Mən də babamı bu işdən döndərəcək 

bir plan qurmuşam. 

Günəş: Tez de görək,  ürəyim partladı.  

Səməd: Yox, burda deyə bilmərəm, eşidən olar. Keçək otağa orda hər şeyi izah 

edim.  

Günəş: Yaxşı. 

Hər iksi öz çayını və çörəyini götürüb otağa keçirlər. Qüdrət telefonda danışa-

danışa daxil olur. 

Qüdrət: Bəli, şad olaram. (pauza) Gözüm üstə yeriniz var. (pauza) Heç bir 

narahatçılıq yoxdur. Mən tək yaşayıram, sadəcə ikimiz olacağıq. (pauza) Xeyir, 

xeyir, bizə heç kim mane olmayacaq, ola da bilməz. (pauza) Mən sizi hava 

limanında qarşılayaram. (pauza) Çox sağolun. Sabah mütləq görüşərik. (pauza) 

Ooo, mən də öpürəm, mən də. (pauza) Hələlik, hələlik. (telefonu cibinə qoyub 

əlini əlinə çırpır, sevinir, qəfil yadına nəsə düşür) Bəs Züleyxa? Bu sabah 

Rusiyadan gəlir. Sabah Züleyxanı bir təhər evdən uzaqlaşdırmaq lazımdır. 

Əvvəllər belə işlər üçün Züleyxanın rəfiqələri mənə çox böyük kömək edərdi. Hər 

ay biri ölərdi, züleyxa gedərdi yasa, dövran olardı mənim. 3-dən 7-ə qədər keyf 

eləyərdim. İndi day öləməyə rəfiqəsi də qalmayıb. Mən necə edəcəyəm? 

(qəmlənir) Of, ay Allah, sən bu biçarə bəndəyə bir çıxış yolu göstər. Mənim bu 

göz yaşlarıma rəhmin gəlsin, ya Allah! (Züleyxa daxil olur, arxada səssiz dayanıb 

onu izləyir) Məni belə ağır dərdə salma, mən bu dərdə dözə bilmərəm, İlahi! 

Züleyxa: Aaa, Qüdrət, (Qüdrət dik atılır) havalanmısan??? Nə olub, hansı dərddən 

danışırsan? 

Qüdrət: (təzədən ağlamağa başlayır) Züleyxa, sənə canım qurban, Züleyxa! 

Oturub fikirləşdim ki, sənin kənddəki rəfiqələrin hamısı əbədi dünyaya getdi, Allah 

onları rəhmət eləsin. Çoxdandır, kəndə, yasa getmirsən. Dediç bəlkə növbə çatıb 

sənə. Qorxudan tir-tir əsdim, özümə gələ bilmirəm. 

Züleyxa: Qorxma, qurbanın olum, hələ getmək fikrim yoxdur, getsəm söz verirəm, 

səni də apararam özümlə. Səni burda tək qoya bilərəm, sən dinc outran adam 

deyilsən.  

Qüdrət: Demə belə Züleyxa, getməkdən danışma. Mən səndən doymamışam. 

(hönkür-hönkür ağlayır) Mən Allahdan 100 il də ömür istəyirəm səninlə bir yerdə 



olmaq üçün. Üz-üzə, göz-gözə, nəfəs-nəfəsə, ömür boyu bir yerdə, azad, firəvan 

dünyada səninlə xoşbəxt olmaq üçün Allah mənə 100 il də ömür versin. Sənsiz bir 

saniyə də yaşamaq istəmirəm. 

Züleyxa: Yenə təbin gəldi? Ay mənim şair əlim! Bayaq fikirləşib sənin üçün bir iş 

tapdım. 

Qüdrət: Nə iş tapdın? 

Züleyxa: Yazıçılar birliyi. Sən get ora üzv ol.  

Qüdrət: (gülür) Pah! Yox bir Aşıqlar birliyi… 

Züleyxa: O da olar. Qüdrət canı düz deyirəm. Bütün gün evdə oturmaqdan 

yaxşıdır, başın qarışar. Bu mənə dediyin sözləri də orda yazarsan kitabdan-zaddan 

çıxararsan həm də pul qazanarsan da. Guya kitab çıxaranlar çox da yaxşı yazırlar 

axı. Sənin bu sözlərin o kitab çıxaranların cild-cild kitablarından daha yaxşıdır. 

Qüdrət: Sən məni infarkt edərsən. Hər gecə oturub  bir iş tapırsan mənə. O gün də 

birini tapmışdın. Nə idi o..? 

Züleyxa: Hə, qonşudakı  oğlan Səmədə demişdi ki, uşaq ad günülərinə bir də 

sünnət toylarına getmək üçün klon axtarırlar. Mən də dedim get işlə də, bu evdə 

çıxartdığın hoqqaları orda çıxarsan bir xeyli şabaşdan zaddan yığarsan. 

Qüdrət: Züleyxa canı mən də sənə bir iş tapmışam.  

Züleyxa: Nə tapmısan ə? 

Qüdrət: İşədüzəltmə bürosuna. İş tapmaqda pərgarsan, sən də get işlə də. 

Züleyxa: (gülür) Allah səni güldürsün, ay Qüdrət!  

Səmədlə Günəş gəlir. 

Günəş: Sabah mən rəfiqəmgildə qalacağam, indidən deyirəm ki, xəbəriniz olsun. 

Birlikdə dərs oxuyacağıq.  

Züleyxa: Yaxşı, qızım. Amma özündən muğayat ol. Atandan anandan əmanətsən, 

bircə ikinizi də onlara sağ-salamat təhvil verim, rahat olaram. Səmədi heç evdə tuta 

bilmirəm.  

Səməd: Mən heç evdən çölə çıxıram ki? 

Züleyxa: Dünən pəncərədən küçəyə baxıb bir qız gördün, göz qırpımında yoxa 

çıxdın, gecə yarısı idi evə gələndə. 



Səməd: Adım çıxınca canım çıxsın. Mən qız dalıyca getməmişdim ki, dostum 

çağırmışdı. 

Qüdrət: Səməd, sən bura gəl, səninlə kiçik bir işim var. (Günəşlə Züleyxaya) Siz 

gedin başınızı qatın. Bizim biraz işimiz var. 

Züleyxa: Yenə arvadların qeybətini qıracaqsız? 

Qüdrət: Bəsdir də. Get yeməyivi bişir, get. 

Züleyxa ilə Günəş gedir, Səməd babasının yanında oturur. 

Səməd: Buyur, baba. 

Qüdrət: Sabah neyləyəcəksən?  

Səməd: Uşaqlarla görüşəcəyəm. 

Qüdrət: Gəl belə edək, mən sənə pul verim, nənəni də götür get biraz gəzdir 

arvadı. Yazıq evdən çölə çıxmır. Biraz eyni açılsın. 

Səməd: Pah! Düzünü de, evə kimi çağıracaqsan? 

Qüdrət: Sus, tərbiyəsiz! Mən elə adamam? 

Səməd: Yox, yox, baba, sən heç elə iş tutarsan? Bağışla, sən canı. Yaxşı, tutaq ki, 

mən nənəyə bu gəzmək məsləsini təklif etdim. Birdən qəbul etmədi? 

Qüdrət: Orası sənə qalıb. Ürəyini ələ alıb razı salacaqsan. 

Səməd: Of, of! (durub otağa keçmək istəyərkən dayanır) Sən canı, baba, düzünü 

de, heç olmasa qəşəngdir? 

Qüdrət: Kim? 

Səməd: Sabahkı qonağın? 

Qüdrət: Rədd ol, alçaq! Heç utanmır köpəyoğlu. Babasına dediyi sözə bax. 

(Səməd gülərək otağa keçir, divana rahat-rahat yaslanıb düşünür) Deyirəm bu 

qədər şeyləri nə vaxta qədər gizlədəcəyəm görən? Tutaq ki, bu dünyada 

Züleyxanın bunlardan xəbəri olmadı. O dünyada iki əli yaxamda olacaq. Allahdan 

istəyəcəm ki, məni cəhənnəmə atsın. Əgər bu qədər şeyləri Züleyxa biləndən sonra 

onunla bərabər cənnətə getsəm, Züleyxa mənə oranı cəhənnəmdən betər edər. Belə 

də ki, bu qədər şeylə məni Allah-təala heç vaxt cənnətə göndərməz amma… Eh!  

Dərindən nəfəs alıb mürgüləyir, başını divana qoyub yuxulayır. İşıq sönür. 



İşıq yanır. Günəş əlində bir neçə kitabla Universitetə gedir. Səməd masa 

arxasında nəsə yazmaqla məşğuldur. Gözucu Günəşə baxır, Günəş ona göz 

vurub çıxır. Züleyxa daxil olur. 

Səməd: Hə, nənə, hazırlaş çıxaq. 

Züleyxa: Of, ay bala, hardan gəldi e, bu fikir ağlına? 

Səməd: Gör nə vaxtdır səninlə bərabər gəzmirəm. Mən öz nənəmlə bulvarda, 

Xəzərin sahilində gəzib dərdləşmək, bol-bol söhbət etmək istəyirəm. Dalğaların 

səsini, qağayıların qığıltısını, insanların qarışıq səslərini, küləyin həzin vıyıltısını 

bərabər dinləyib təbiətdən zövq alaq biraz. Beş günlük dünyadır. Ömürə etibar 

yoxdur. 

Züleyxa: Qüdrətdən törəyənin axırı nə olacaq? Mərifəti gözü çıxmış babandan 

öyrənmisən? Hamınız şair olmusunuz. (gülür) Yaxşı, mən paltarımı dəyişim, 

çıxaq. 

Səməd: (durur və otağa tərəf səslənir) Baba! 

Qüdrət: (daxil olur) Ay can Səmədim. 

Səməd: İşi həll etmişəm. İndi çıxırıq. Sən də tez ol. Birdən tərs damarı tutub tez 

qayıtsa yaxalanmayasan. 

Qüdrət: (gülür) Ay əclaf! Yaxşı, bu yaxşılığını da unutmayacam. Birdənəsən! 

(Qüdrətin telefonu zəng çalır, zəngi qəbul edib danışmağa başlayır) Bəli, 

eşidirəm. (pauza) Aha, xoş gəlmisiz. Siz ordan bir taksiyə minin, mən taksiyə 

ünvanı deyəcəyəm, size evə gətirəcək. (pauza) Aha… (pauza) Orda taksilər çox 

olur, birinə yaxınlaşıb telefonu ona verin. (pauza) Hə, salam qardaş. O qadın 

əcnəbidir. Mənim qonağımdır. Onu Gənclik metrosunun yanı, Atatürk prospekti, 

bazarın yanındakı beş mərtəbəyə gətirmək lazımdır. (pauza) Aha, çox sağol 

qardaş, gözləyirəm sizi. (telefonu cibinə qoyur) Day tez olun, çıxın.  

Səməd: Ah, ah, baba! Nə oyunlardan çıxırsan! Nənəm bir bunları öyrənsə… 

Qüdrət: (qulaqların çəkir) Sus, sus. Bəd ağız açma. Qulaqlara qurğuşun, ay bala.  

Züleyxa: (daxil olur) Mən hazıram, Səməd. Çıxaq. 

Səməd: Hə, çıxaq. 

Züleyxa: (Qüdrətə) Mən bir-iki saatlıq gedirəm, dinc otur. Gələndə səni elə burda 

görüm. Bax, bu divanın üstündə otur, heç yerə tərpənmə. Burdan heç durma. 



Qüdrət: Aaaa… Züleyxam, insanın bəzi təbii ehtiyacları var. Mənə sui-qəsd 

hazırlayırsan? 

Züleyxa: Sən o təbii ehtiyaclarını indidən ödə, mən gələnə qədər tərpənmə burdan. 

Qüdrət: Əşi, yaxşı görək. Çıxın gedin, sizə xoş istirahətlər. 

Züleyxa: (Səmədə) Gəl, oğlum. 

Züleyxa ilə Səməd çıxır. Qüdrət divana oturub düşünür. 

Qüdrət: Yaxşı, bəs bu axşam bu qız harda qalacaq? Burda saxlaya bilmərəm. 

Züleyxa görsə dərimə saman təpər. Yaxşısı, bir otelə yerləşdirməkdir. Başqa çarə 

yoxdur. O yeri lənətə gəlsin. Səməd o yeri mənə öyrətməsəydi mən bu qızı 

tanımazdım. Əclaf, ordan gündə biri ilə tanış olur. Heç bilmirəm kimə oxşayıb 

şorgözlükdə? Atası da belə idi. Bizim nəsildə bir məndə yoxdur şorgözlük. Mənim 

rəhmətlik atam da şorgöz kişi idi. (qapının zəngi çalınır) Bunlar nə tez gəldilər! 

Qüdrət yaxınlaşıb qapını açır. 60 yaşlarında bir qadın 25-26 yaşlarında bir qızla 

daxil olur. 

Qüdrət: Buyurun. Kim lazımdır? 

Vera: Здраствуйте. Я Вера. Мне нужен Гудрат. 

Qüdrət: Пожалюста, Гудрат я. 

Vera: (onu qucaqlayır) Ойййй, мой Гусик, наконец то я тебя нащла. 

Qüdrət: Как это меня нашла? А где это вы теряли то меня? 

Vera: Ты не помнишь меня? Мы же познакомились в Санкт Петербурге,кода 

ты жил в России. А вот и наша дочька Оксана. 

Qüdrət: Чегооо? Она наша дочка? Ведь когда я в России жил,у меня не была 

любовница по имени Вера. 

Vera: Гусик,ты почему забыл о нас? 

Qüdrət təəccüb içində qalırkən Elena öz qızı Natalya ilə daxil olur. Qüdrət 

onlara baxır. 

Qüdrət: Demə ki, sən də mənim Rusiyadakı arvadımsan, buda mənim qızımdır! 

Elena: Ойй, кто это Гусик? 

Qüdrət: Я Гусик 



Elena: Ааааа, а ты мне сказал что тебе 23 лет 

Qüdrət: И ты мне сказала что у тебя 25 лет. 

Elena: Фууу, ты старый уже. Я не смогу остаться с тобой. 

Qüdrət: Старый sənin atandı, babandı, ulu babandı! Mənə qoca deyənə bax. Get 

öz qırışlarına bax, sonra gəl mənə qoca de! 

Elena: Я ничего не понемаю. 

Qüdrət: Говорю ты сама старая. 

Elena: Хам! С женшиной так нге разговаривають. 

Qüdrət: Əşi, bəsdir görüm, mən nə hayda sən nə hayda! Görüm sənə də bir dənə 

Züleyxadan qəmiş olsun onda məni başa düşərsən. (az qalır ağlaya) 

Bu vaxt Olqa və Tatyana, bir kameraman və muxbir daxil olur. 

Muxbir: Salam, Qüdrət bəy lazımdı. 

Qüdrət: Mənəm. 

Muxbir: (Olqaya ) Мы нашли Гудрата. Татяна,вот он твой отец. (Olqa və 

Tatyana ikisi də Qüdrəti qucaqlayır, Qüdrət təəccüb içində huşunu itirib yerə 

sərilir, muxbir üzünü kameraya tutur) Əziz tamaşaçılar, biz Qüdrəti tapdıq. Hal-

hazırda o şokdadır. Qüdrət huşunu itirib, Olqa Qüdrəti ayıltmağa çalışır. Tatyana 

illərdir axtardığı atasına qovuşdu. Olqa, nə hislər keçirirsən? 

Olqa: Я очень взволнована. Я уже потеряла веру что найду его. 

Müxbir: Əziz tamaşaçılar, Olqa çox həyəcanlıdır. Danışa bilmir. Tatyana, sən 

illərdir axtardığın atanı tapmısan, nə hislər keçirirsən? 

Tatyana: Mən çox sevinirəm. Bu mənim ən böyük arzum idi, indi özümü çox 

xoşbəxt hiss edirəm. 

Müxbir:  (Qüdrətə yaxınlaşır) Qüdrət bəy, biz sizin Rusiyada atıb gəldiyiniz 

yoldaşınızı və qızınızı tapmışıq. O sizing qızınızdır. 

Qüdrət: Siz səhv gəlmisiz, mən Qüdrət deyiləm, mən Qusikəm, Qusik! 

Muxbir: Həyəcandan ağlını itirən Qüdrət artıq sayıqlamağa başladı! 

Qüdrət:  Bunların heç biri mənim arvadım deyil! 

Vera: Врешь! Я твоя жена. (Oksananı göstərir) А она твоя дочь. 



Oksana: Ata, atacan, məni xatırlamadın? Sən məni parkda gəzdirib mənə marojna 

alardın. Yadına gəlmir? 

Qüdrət: Əlim quruyaydı! Belim quruyaydı! 

Elena: Кто нибудь мне обяснить что происходить тут? 

Muxbir: Вы тоже жена Гудрата? 

Elena: Нет нет. Он обманшик. Эти девушки все его жены? 

Muxbir: Да. 

Elena: О боже. Разве у человека молжет быт столько жен? 

Qüdrət: Hələ bu harasıdır, gözlə səni də alacağam! 

Muxbir: Qüdrət bəy, özünüzə gəlin. Bunlar sizing arvadlarınız və qızlarınızdır! 

Qüdrət: (gözlərini açır, Elena, Natalaya, Vera, Oksana, Olqa və Tatyana yan-

yana düzülüb ona baxırlar, kamera da hər tərəfdən çəkiliş aparmaqla 

məşğuldur.) Mənim bu qədər arvadım olmayıb! Hardasan, ay Züleyxa! (huşunu 

itirir) 

Züleyxa: (daxil olur) Burdayam!  

Züleyxa, Səməd və Günəş içəri girib rus qadınları və qızları görürlər. Kamera 

Züleyxanı çəkir. 

Muxbir: Bu Qüdrət bəyin həyat yoldaşıdır deyəsən?!. Adınızı bilmək olar, xanım? 

Züleyxa: Çəkil görüm. (muxbiri kənara itələyib Qüdrətə baxır və qışqırır) 

Qüdrət!!! 

Qüdrət yerindən dik atılıb Züleyxanın gözlərinin içinə baxarkən işıq sönür, 

pərdə enir. 1-ci hissənin sonu. 

 

 

 

 

 

 



 

 

 

 

 

 

 

 

 

 

 

 

 

 

 

                              

                                                  2-ci hissə 

Birinci hissənin sonundakı səhnə. Arxada Elena, Natalya, Vera, Oksana, Olqa 

və Tatyana durmuş, sol tərəfdə kameraman və muxbir, sağ tərəfdə Züleyxa, 

Səməd və Günəş, ortada Qüdrət dik oturmuş və tər su içində Züleyxaya 

baxmaqdadır. Arxada Səmədlə Oksana baxışır, az sonra ikisi də otağa keçir. 

Züleyxa: (qışqırır) Bunlar kimdir Qüdrət? 

Qüdrət: Züleyxa canı bilmirəm! 

Züleyxa: Yalansa gözün çıxsın, Qüdrət! (rus qadınlara baxır, sonra muxbirə) 

Bunlar kimdir? 

Muxbir: Bunlar Qüdrət bəyin Rusiyadakı arvadları və qızlarıdır. 

Qüdrət: Yalan deyir! 



Züleyxa: (üzünü Qüdrətə çevirib ona diqqətlə baxır, barmağından üzüyü çıxarıb 

onun ovucuna qoyur) Boşanıram! Günü bu gün boşanıram! 

Qüdrət: Züleyxa, qurban olum, ayağın altda ölüm, başına dönüm, etmə, eləmə, 

mən bunları tanımıram axı… 

Züleyxa: Sən bunları tanımırsan? Bəs bunları mən doğuzdurmuşam? 

Qüdrət: Mən də eləməmişəm, Züleyxa canı xəbərim yoxdur! 

Muxbir: (kameraya) Əziz tamaşaçılar, Qüdrət bəy Rusiyadan tapılan qadınlarını 

və qızlarını inkar edir. Qüdrətin həyat yoldaşı ondan boşanmaq qərarına gəldi! (Bu 

vaxt Züleyxa arxadan yaxınlaşıb muxbirin saçından tutur) Aaaaa! 

Züleyxa: Zəhrimar, azzar! Sənə nə dəxli var mənim kişimin arvadlarından! İstəyər 

birin alar, istəyər beşin. Mən də istəyərəm boşanaram, istəyərəm qalaram. Sənə nə 

dəxli var, hm? İşin gücün yoxdur sənin? Get otur evində, qabını yu, yeməyini bişir. 

Sabah birigün sənin də ərin gedib o Rusiyadan bax belə üç-dörd arvad gətirəcək 

evə. Bax, indi sən burdasan nə bilirsən ərin harda, kiminlə, nə hoqqadan çıxır, hm? 

Muxbir: Nə??? 

Züleyxa: (qapını açıb muxbiri və kameramanı qapıdan çölə çıxarıb qapını 

bağlayır) Hə, indi gəldik bu sarı arvadlara! 

Günəş: Nənə, sənə bir şeyi etiraf etməliyəm!  

Züleyxa: Nəyi?  

Günəş: (Veranı göstərir) Bu qadın babanın arvadı deyil. O Rusiyadan də 

gəlməyib, Bakıda yaşayır. Mən və Səməd babama belə bir zarafat hazırlamışdıq. 

(Veraya baxır, Oksananı görmür) Bəs Oksana hanı? 

Vera: Куда ушла она? Только что здесь была. 

Günəş: (ətrafa baxır) Mən başa düşdüm! Səməd də yoxdur!  

Züleyxa: Ay köpəyoğlu! (Züleyxa, Səməd və Qüdrət – üçü də çağırır) Səməd! 

Səməd və Oksana otaqdan çıxırlar. Hamı onlara baxır. Züleyxa yaxınlaşıb 

Səmədin üzündəki dodaq boyasının izinə baxır. 

Züleyxa: Bu kişinin nəvəsi bundan artıq olmaz ki! Səməd, de görüm bu qadının 

(Veranı göstərir) əslində Universitetin bufetçisi olması doğrudur. Yəni o Qüdrətin 

arvadı deyil? 



Səməd: Doğrudur nənə, bunu mən və Günəş babaya dərs vermək üçün 

planlaşdırmışdıq! 

Qüdrət: Şükür İlahi! Bundan belə qurtulduq!  

Züleyxa: (Veraya yaxınlaşır) Götür öz qızını da, çıx get burdan! Bir dəqiqə dinc 

durmursuz, bir göz qırpımında oğlumu otağa saldı sənin qızın! Bizim kişiləri də 

belə-belə yoldan çıxarırsız! (Oksananı və Veranı qapıya tərəf itələyir) Gedin! 

(Oksana Səmədə baxıb göz vurur və öpüş göndərir, Səməd ona öpüş göndərəndə 

Züleyxa Oksananın qabağına keçib Səmədə öpüş göndərir, Səməd özünü 

yığışdırır. Züleyxa Veranı və Oksananı çıxarıb qapını bağlayır) Bəs bunlar 

kimdir? 

Qüdrət: (Elenanı göstərir) Bu da mənim o yerdə… (Səmədə baxır) 

Səməd: Feysbukda. 

Qüdrət: Hə, bax orda tanış olduğum qadındır. Elə-belə qonaq çağırmışdım. 

Elena: (Qüdrəti göstərir) Он врунь.Мне сказал что ему 23 лет. 

Züleyxa: (Elenaya yaxınlaşır) Heç utanırsan? 60 yaşlı köpəysən, sən bu yaşında 

neyləyirsən 23 yaşlı oğlanı? Hm? Bu gün sabah ərə gedəsi qızın var, nənə 

olacaqsan. Nəvələrinin üzünə necə baxacaqsan? Bu yaşında ərə getmək istəyirsən, 

özü də 23 yaşlı oğlana. Nəvələrin 23 yaşlı bir oğlana baba deyəndə ölüb yerə 

girməyəcəksən? Bu qızı da qoltuğuva vurub dünyanın o başından bu başına 

gəlmisən, nə var nə var 23 yaşlı bir oğlanla tanış olacaqsan! Ayıb deyil? Get öz 

qızının taleyi ilə, gələcəyi ilə məşğul ol. Onu ev-eşik, ər-uşaq sahibi elə.  

Elena: (Qüdrətə) Она что говорить? 

Qüdrət: Deyir sənin mənimlə evlənməyinə icazə verir! 

Elena: Фуууу. Я не хочу. Я думала тебе 23 лет. 

Qüdrət: 23 yaşında öləydin gərək sən, bu gün də mənim qabağıma çıxmazdın! 

Züleyxa: (Elenanı və Natalyanı qapıya tərəf itələyir) Ayıb olsun sənə, ayıb olsun 

bütün sənin kimi qadınlara! (qapını açıb çölə çıxarır və qapını bağlayır) 

Hamının diqqəti Olqanın və Tatyanın üzərindədir. 

Züleyxa: Bəs bu kimdir? 

Qüdrət: Bunu da o muxbir tapıb gətirib, deyir ki, mənim arvadım və qızımdır! 



Tatyana: (kövrək halda və danışmaqda çətinlik çəkərək Azərbaycan dilində) 

Mən səni qızın! Niyə məni qəbul etmir? Axı mən səni axtardı, tapdı! Səni görməyi 

arzuladı həmişə! Məni sevir ata, sən məni niyə sevmir? 

Olqa: (Azərbaycan dilində danışmağa çətinlik çəkərək) Biz Qüdrətlə Moskvada 

tanış oldu. Onda Qüdrətin var 30 yaşı. Mən də 25 yaşlı qız idi. Qüdrət, sən 

xatırlamadı? Mənimlə bazarda tanış oldu. Mən səndən hər gün bazar edirdi. Sonra 

sən məni öz evinə apardı… 

Züleyxa: (öskürür və tərs-tərs Qüdrətə) Denən, ardını deməsin, yoxsa indi ikinizi 

də boğaram. 

Qüdrət: Mən onu xatırladım! Hə, düz deyir. (Tatyanaya baxır) O mənim 

qızımdır. 

Tatyana: (sevinir) Hə, mən səni qızın. Məni tanıdı ata. 

Qüdrət: Mən Rusiyada olanda, bazarda işləyəndə onunla tanış oldum. Sonra bizim 

bir qızımız oldu. Mən Azərbaycana gələndə isə hər şeyi unutmağa çalışdım! 

(Züleyxaya) Səndən qorxurdum. Bir də Rusiyaya qayıtmadım. (Züleyxa ona tərs-

tərs baxır) Bağışla, Züleyxa. Bir səhvdir eləmişəm, keç günahımdan! 

Tatyana: Səhv? Mən səni səhvin hə? Bağışla, ata. Səni səhvin olduğun bilmirdim 

mən. Məni bağışla. (Olqaya) Dur gedək, ana. 

Züleyxa: (Tatyanaya) Dayan, qızım. Sənin adın nədir? 

Tatyana: Tatyana. 

Züleyxa: Sən atanı düz başa düşmədin. O özünün səhv eldəyini deyir, ananla 

atanın gözlərini qan tutub, Rusiyanın soyuğundan qızınmaq üçün bir səhv iş 

görüblər, onu deyir. Amma o səhv işin nəticəsində sənin kimi gözəl, göyçək, ağıllı 

bir qız dünyaya gəldiyi üçün mən onların bu səhvini bağışlayıram.  

Qüdrət: Nə? Bağışlayırsan? 

Züleyxa: Hə, bağışlayıram. (Tatyanaya) Sənin günahın yoxdur qızım. Bu gündən 

sən həm Qüdrətin həm də mənim qızımsan. Sənin damarında azərbaycanlı qanı 

axır. Sən bizim dilimizi də öyrənmisən. 

Tatyana: Bu dil mənim də dilidir. Mən azərbaycanlıyam, özü də müsəlmanam. 

Züleyxa: (onu qucaqlayır) Səni yaradana qurban, qızım! Mənim qızım yoxdur, bir 

oğlum var. Bu gündən sən mənim qızımsan. 



Qüdrət: (sevincək Olqaya baxır) Çox sağol Züleyxa. 

Züleyxa: Anan da yəqin ki, qayıdacaq Rusiyaya? 

Olqa: Mən evli. Mənim ər var. İki uşaq da var.  

Qüdrət: (təəssüf  hissi ilə) Ay vəfasız, bəs o vaxt deyirdin sən ancaq məni 

sevirsən, məndən başqasını gözün görmür. Yalançı! Biraz da gözləyə bilmədin. 

Mən ordan çıxan kimi ərə getmisən! Ar olsun yalançı qadınlara! 

 Züleyxa: (qışqırır) Qüdrət!  

Qüdrət: Ay can! 

Züleyxa: Nə danışırsan? 

Qüdrət: Heç, zarafat edirəm. 

Tatyana: (atasına baxır) Ata! 

Qüdrət: Qızım!  

Tatyana Qüdrəti qucaqlayıb ağlayır. Züleyxanın və Olqanın da kövrəldiyi hiss 

olunur. Səməd və Günəş də göz yaşını gizlədə bilmir. Tatyana Səmədə və Günəşə 

baxır. 

Züleyxa: Onlar sənin qardaşının balasıdır. (Tatyana  Səmədi və Günəşi 

qucaqlayır) Birazdan qardaşın da öz arvadı ilə gələcək. Onlar işlərinə görə 

Türkiyəyə getmişdilər. Bu gün qayıdacaqlar. 

Tatyana: Mən onları görmək istəyir. 

Züleyxa: Görəcəksən qızım. Səməd, sən Tatyananı gəzdir. Mətbəxi, hamamı 

göstər. Acdırsa mətbəxdə yemək də var, yeyin.  

Səməd: Gəl, Tatyana. (Olqaya) Siz də, gəlin. Yol gəlmisiz, ac-susuz olarsız. 

Olqa, Tatyana, Səməd və Günəş mətbəxə keçirlər. Züleyxa gözlərini Qüdrətə 

zilləyib baxır. Qüdrət utandığından başını aşağı salıb. 

Züleyxa: Heç utanırsan? Qızarırsan? Bax, sənin şorgözlüyün bir günahsız körpəni 

atasız böyüməyə vadar edib. Gör sən onu atsan da o səni atmayıb, axtarıb, tapıb. O 

səni çox sevir. Mən onun sənə olan sevgisinə görə size bağışladım. Yoxsa 

boşanmaq fikrim olduqca qəti idi. Amma ayıb olsun sənə!  

Qüdrət başını yuxarı qaldırıb Züleyxaya baxır. Qucaqlaşırlar. 



Qüdrət: Bağışla məni, mənim saf ürəkli, təmiz qəlbli sevgilim, bağışla məni! 

 

Pərdə enir.  

SON 

 


